
2020-yil 25-yanvardan chiqa boshlagan

Oʻzbekiston  Respublikasi Prezidenti 
Matbuot xizmati surati.

Davomi 4-, 5-betlarda

ZARBDOR TAJRIBASI:
Yaratuvchanlikning QO‘llaÁ-QuvvatlanaYOtgani   
Odamlarni bOY, bOYlarni tadbirkOr QilmOQda

Bir mahal tong yorisha boshlaydi. Sirdaryo ustiga qurilgan 
koʻprikdan mashinamiz sekinroq oʻtadi — bizda esa fursatdan 
foydalanib, ulugʻvor daryoga toʻyib qarab olish imkoniyati bor. 
Tong saharda toʻlib oqayotgan Sirdaryoga otayotgan tong shuʼlasi 
tushib mavjlanadi. Bunda ham sanʼat, ham baraka aks etgan. Axir 
seroblik moʻl-koʻllikning nishonasi. 

Yurtimiz boʻylab qor yogʻib, eriy boshlagan 
kunlar. Odatda qalin qordan keyin havoning zahri 

bir oz sinib, esayotgan shamol elas-elas bahorgi 
shabadani eslatib yuboradi. Ayni sayohatning 

vaqti-da! Biz ham ijodiy jamoa bilan tong saharlab 
safarga otlandik. Manzilimiz — Jizzaxning 

Zarbdori. Bir paytlar Zarbdor xuddi nazardan 
chetda qolgan tuman edi, lekin hozir u yerga 

eʼtibor kirib bordi, deydi hamkasbim. 
Men sekin bosh silkitib tasdiqlayman — 

eshitganga emas, koʻrganga ishon.

Uch soatlar oʻtib, manzilga yetib bordik. Bugungi 
Zarbdorda haqiqatan hayot  qaynagan. Axir bu yerda 
mamlakatimiz boʻylab ommalashayotgan Zarbdor 
taj ribasi paydo boʻlgan. Uning ommalashayotgani 
ham bejiz emas, chunki u oʻzini oqlayapti. Ishsizlik 
kamaymoqda, odamlar daromadga ega boʻlmoqda. 

Prezident tashabbuslari amalda

Sirdaryo viloyati Boyovut tumanidagi 19-maktab direktori Muhtaram 
Hasanova uzoq yillik ish tajribasiga ega faxriy oʻqituvchilardan. U oʻz saʼy-
harakatlari bilan xalqaro loyiha grantini yutib olib, taʼlim muassasasini 
zamonaviy va ekologik toza issiqlik nasosi asosida isitish tizimiga oʻtkazdi. 
Ayni paytda yurtimizda yagona boʻlgan ushbu texnologiya toʻliq quvvatda 
ishlab, maktabni ekologik toza issiqlik manbai bilan taʼminlayapti.

Ikki yildirki, taʼlim dargohida qishki 
mavsumni isitish bilan bogʻliq muammolar 
barham topdi, ekologiya uchun zararli 
boʻlgan koʻmir va boshqa yonilgʻilardan 
foydalanishga ehtiyoj qolmagan. Eng past 
havo haroratida ham maktab binosining har 
burchagi yetarlicha isitilyapti. Sinfxonalardan 
tortib, sport zali, hatto yoʻlaklarda ham bir 
maromdagi harorat taʼminlangan. Muhimi, 
issiqlik nasosi ishlagan vaqtda avvalgidek 
maktabni koʻmir isi tutmaydi, eng ilgʻor 
texnologiyaga asoslangan qurilma binoni 
“yashil” issiqlik bilan taʼminlaydi.

Joriy yil 27-yanvar kuni davlatimiz 
rahbari raisligida “Atrof-muhitni asrash 
va “yashil” iqtisodiyot” yili davlat dasturi 
loyihasi yuzasidan oʻtkazilgan yigʻilishda 
Boyovut tumanidagi 19-maktab tajribasi 

haqida soʻz yuritilib, uni yurtimizdagi 
boshqa bogʻcha, maktab va shifoxonalarda 
joriy qilishni ommalash tirish topshirigʻi 
berildi. Maktab direktorining tashabbusini 
eʼtirof etgan Prezidentimiz “Misol uchun, 
 Boyovut tumanidagi 19-maktab direktori 
Muhtaram Hasanova oʻzi BMT koʻmagida 
200 ming dollar grant yutib olib, maktabni 
issiqlik nasosi asosida isitish tizimiga 
oʻtkazgan. Bu mutlaqo yangi texnologiya. 
Maktabda quyosh paneli oʻrnatish 
uchun yana 140 ming dollarlik grant olib 
kelyapti. Bu orqali maktabni yoritish 
ham, issiqlik taʼminoti ham toʻliq muqobil 
energiya asosida boʻladi. Mana, fidoyilik”, 
deya taʼkidladi.

Bu majmua tariximizda ilgari boʻlmagan 
ulkan va noyob loyihadir. Bugungi kunda 
muhtasham bino qad rostlab, qurilish yakuniy 
bosqichga kirgan.

Ushbu markaz Prezidentimizning 2017-
yil 23-iyundagi qaroriga binoan boshlanib, 
2018-yilgi Ramazon hayiti kuni davlatimiz 
rahbari uning poydevoriga tamal toshi 
qoʻygan edi.

Bagʻoyat ulugʻvor markaz binosi uch 
qavatni tashkil etib, qadimgi meʼmoriy 
obidalarimiz shaklida bunyod etilmoqda. 
Milliy gumbaz va peshtoqlar, naqshlarning 
ajoyib uygʻunligi unga alohida koʻrk va 
salobat bagʻishlagan. Majmuaning toʻrt 

islom siviliZAtsiyAsi mArKAZi — yAnGi o‘ZBEKistonninG 
BunyodKorliK mAKtABi, ilmiy-mA’nAviy sAloHiyAtimiZ rAmZi

Prezident Shavkat Mirziyoyev 29-yanvar kuni O‘zbekistondagi Islom sivilizatsiyasi markazida 
olib borilayotgan bunyodkorlik ishlari bilan tanishdi.

tomonida balandligi 34 metrli peshtoqlar, 
oʻrtada 65 metrli gumbaz qurilgan.

Markazning eng asosiy qismida Qurʼoni 
karim zali bunyod etilmoqda. Bu yerda 
musulmon dunyosining maʼnaviy durdonasi 
— qadimiy Usmon Musʼhafi joylashtiriladi. 
Shuningdek, somoniylar, qoraxoniylar, 
xorazmshohlar, Oʻzbekxon, temuriylar va 
boshqa tarixiy sulolalar davrida bitilgan 
muqaddas kitobimiz nusxalari va ularning 
eski oʻzbek tilidagi tarjimalari qoʻyiladi. 
Jahondagi eng nodir qoʻlyozma Qurʼonlardan 
namunalar ham oʻrin oladi.

— Xalqimizning boy va betakror merosiga 
oid koʻp kitoblar, turli oʻlkalarga sochilib 

ketgan qoʻlyozmalar, noyob maʼlumotlar, 
sanʼat asarlari, afsuski, bizga nomaʼlum 
edi. Mana shu markaz  sabab  boʻlib tarixni 
oʻrganishda katta qadamlar qoʻydik, yangi 
manbalar yuzaga chiqdi. Endi bularning taʼsiri, 
natijasi qanday boʻladi? Ularni faqat yodgorlik 
sifatida saqlamasdan, faol ilmiy isteʼmolga 
kiritish, aholimiz, yoshlarimizga tushunarli 
tilda yetkazish, jahon jamoatchiligiga keng 
targʻib qilish kerak. Bu dargoh nafaqat oʻtmish 
haqida hikoya qiladigan, balki tarix, bugun va 
kelajakni bogʻlaydigan, taraqqiyotimizning 
asosiy yoʻnalishlarini belgilab beradigan 
aql-tafakkur markazi boʻlishi zarur, — dedi 
Shavkat Mirziyoyev.

Majmuada “Islomdan avvalgi sivi-
lizatsiyalar”, “Birinchi Renessans davri”, 
“Ikkinchi Renessans davri”, “Oʻzbekiston 
XX asrda”, “Yangi Oʻzbekiston — yangi 
 Renessans” kabi boʻlimlar tashkil etiladi. 
Prezidentimiz ularning ilmiy konsepsiyasi, 
yaratilgan sharoitlarga alohida eʼtibor 
qaratdi.

Mazkur davrlar tarixi turli ashyolar, 
qoʻlyozma manbalar, suratlar va multimedia 
vositalari orqali namoyish etilgan. Xorazmiy, 
Fargʻoniy, Forobiy, Beruniy, Ibn Sino, 
Burhoniddin Margʻinoniy, Mahmud 
Zamahshariy, Mirzo Ulugʻbek, Alisher 
Navoiy, Bobur Mirzo, Ali Qushchi kabi 
alloma va mutafakkirlarning serqirra faoliyati 
haqida maʼlumot berilgan. Imom Buxoriy, 
Imom Termiziy, Hakim Termiziy, Abu 
Mansur Moturidiy, Abu Muin Nasafiy, Qaffol 
Shoshiy, Abdulxoliq Gʻijduvoniy, Najmiddin 
Kubro, Bahouddin Naqshband, Xoʻja Ahror 
Valiy kabi ulamolarning islom maʼrifatiga 
qoʻshgan hissasi atroflicha yoritilgan.

Ayni vaqtda majmuada Bibixonim, 
Xonzodabegim,  Gavharshodbegim, 
Gulbadan, Nodirabegim, Uvaysiy, Anbar 
Otin kabi tariximizda chuqur iz qoldirgan 
mashhur ayollarning ilm-maʼrifat homiysi 
sifatidagi faoliyati ham oʻz ifodasini topgan. 
Bu ekspozitsiya bugungi qizlar uchun ibrat 
namunasi boʻlib xizmat qiladi.

Davlatimiz rahbari markazning faoliyati 
va ahamiyati haqida toʻxtaldi.

— Islom sivilizatsiyasining, islom 
taʼlimotining zamini — aslida, ilm-fan, 
madaniyat, taʼlim va tarbiyadir. Biz barpo 
etayotgan markazning bosh gʻoya si, asosi 
ham shu. Eng muhim tomoni — yurtimizdagi 
islom madaniyati bilan bogʻliq bir necha ming 
yillik qadimiy oʻtmish bir joyda — mana shu 
majmuada mujassam boʻladi. Markaz bilan 
tanishgan odam ana shu tarixni yaqqol koʻrib, 

islom dini, bu avvalo, tinchlik, taraqqiyot va 
bagʻrikenglik dini ekanini, oʻzbek xalqining 
dunyo tamadduniga qoʻshgan buyuk hissasini 
anglaydi, — dedi Prezident.

Ana shu vazifadan kelib chiqqan holda, 
markazda ulugʻ ajdodlarimiz merosini 
chuqur tadqiq qilish, uni bugungi kunning 
oʻtkir muammolariga javob bera oladigan 
hayotbaxsh kuchga aylantirish zarurligi 
taʼkidlandi. Buning uchun Oʻzbekiston 
xalqaro islom akademiyasi, Imom 
Buxoriy, Imom Termiziy, Imom Moturidiy 
nomidagi va boshqa xalqaro ilmiy-maʼrifiy 
tashkilotlar faoliyatini ilmiy-uslubiy jihatdan 
muvofiqlashtirish, birgalikda zamonaviy 
tahdidlarga munosib ilmiy javoblar topish, 
jaholatga qarshi maʼrifat bilan kurashish 
kerak.

— Nasib etsa, bu majmua oʻzimizning 
meʼmoriy tajribamiz, Yangi Oʻzbekistonning 
bunyodkorlik maktabi, ilmiy-maʼnaviy 
salohiyatimiz ramzi sifatida tarixga kiradi. 
Har bir boʻlimning mazmun-mohiya ti 
ayni shu maqsadga qaratilishi lozim. Chet 
eldagi mashhur muzey va kutubxonalar, 
nufuzli mutaxassislar bilan hamkorlik 
yoʻlga qoʻyilgani, kitoblar, maqolalar nashr 
etilayotgani eʼtiborga loyiq. Bu ishlar doimiy 
va ilmiy asosga ega boʻlishi uchun ishni rejali 
tashkil qilish kerak. Bosh maqsadimiz — 
milliy oʻzligimizni anglash va anglatish, — 
dedi davlatimiz rahbari.

Markaz tomonidan bir qator xalqaro 
ilmiy muassasa va tashkilotlar, jumladan, 
UNESCO, ICESCO bilan yaqin hamkorlik 
oʻrnatildi. 2024-yil avgustda Toshkent va 
Samarqand shaharlarida “Buyuk ajdodlar 
merosi — Uchinchi  Renessans asosi” 
mavzusidagi VIII xal qaro kongress oʻtkazildi. 
Unda 35 ta davlatdan 200 ga yaqin xorijiy 
olimlar qatnashib, markaz boʻyicha qimmatli 
taklif va tavsiyalar bildirdi.

Qurilish ishlari va ekspozitsiya bilan 
tanishish jarayonida Shavkat Mirziyoyev 
markaz faoliyatini tashkil etish, uning 
maʼno-mazmunini yanada boyitish 
va takomillashtirish yuzasidan zarur 
koʻrsatmalar berdi.

Davlatimiz rahbari shu yerda Toshkentning 
turizm salohiyatiga bagʻishlangan taqdimot 
bilan ham tanishdi.

Bunday loyihalar koʻp joylarda bosh-
langan. Bektemir, Mirzo Ulugʻbek, Mir-
obod, Yunusobod, Yakkasaroy, Yangihayot 
tumanlarida 7/24 tartibida ishlaydigan oʻnlab 
sayyohlik manzillari tashkil etilgan.

Toshkentning eski shahar hududi oʻziga 
xos tarixiy ahamiyatga ega. Bu yerga yilning 
barcha mavsumida xorijiy sayyohlar koʻp 
keladi. Shu bois, hudud turizm xizmatlariga 
ixtisoslashtirilmoqda. Jumladan, oʻtgan 
yili Chorsu bozori yonidagi Gulbozor 
mahallasida shunday koʻcha tashkil etilgandi. 
Abdulla Qodiriy nomidagi madaniyat va 
istirohat bogʻi ham obodonlashtirilmoqda.

Endi bularga uygʻun ravishda 
gastronomik va turizm koʻchalarini tashkil 
etish rejalashtirilgan. Buning uchun 17 ta 
koʻcha va 32 ta berk koʻcha tanlab olingan. 
Ularda Eski shaharning oʻziga xos meʼmoriy 
qiyofasini saqlab qolgan holda qoʻshimcha 
infratuzilmalar yaratiladi.

Buning natijasida hududda faoliyat 
yuritayotgan tadbirkorlar soni 250 nafarga 
koʻpayadi, 1 ming 500 ta ish oʻrni ochiladi. 
Muhimi, kunlik sayyohlar soni hozirgi 4 
mingdan 11 mingga koʻpayishi kutilmoqda.

Mutasaddilarga tadbirkor va hunarmandlar 
uchun qulayliklarni koʻpaytirish, sayohatlarni 
mazmunli va qiziqarli tashkil etish boʻyicha 
koʻrsatmalar berildi.

Davomi 3-betda

Boyovut tumanidagi 19-maktaBning 
Bu BoRadagi namunaLi ishLaRi

muQOBIl eneRgIyA ASOSIDAgI 
yORITISh VA ISSIQlIk TA’mInOTI

yAnGi tExnoloGiyA:

Xoʻsh, jarayon qanday kechyapti? Bu natijalarga 
erishish uchun nimalar qilinyapti? Bizni Zarbdorga 
boshlab kelgan qiziqish ham aynan shu. Uni oʻz 
koʻzimiz bilan koʻrmoq, eshitmoq orzusi.

Dolzarb mavzu



Mahalliy kengashlarda

Nu
qt

ay
i n

az
ar Tomorqa – xazina

Oʻtgan davr mobaynida Senat tomonidan qabul 
qilinayotgan har bir qonun mahalliy kengashlarga 
yuborilib, 1500 ga yaqin muhokama tashkil qilindi 
va 300 ga yaqin taklif deputatlar tomonidan ilgari 
surildi. Bu esa qonunlarda hududiy va umumdavlat 
manfaatlari uygʻun boʻlishiga, hududlarning oʻziga 
xos imkoniyatlari hisobga olinishiga 
xizmat qilmoqda.

Shuningdek, Prezidentimizning 2024-
yil 20-dekabrdagi “Hududlarda yuqori 
iqtisodiy oʻsish va aholi bandligini 
taʼminlashning yangi tizimini yoʻlga 
qoʻ yish hamda bu borada mahalliy 
hokimliklarning roli va masʼuliyatini 
oshirish  chora-tadbirlari toʻgʻrisida”gi 
farmoni bilan 2025-yildan yer, mol-mulk 
va aylanma soliqlarni toʻliq, daromad 
soligʻining kamida 50 foizini tuman va 
shaharning oʻzida qoldirish belgilangan. 

Natijada joriy yilda tuman va shaharlar 
byudjetlari daromadi 9,4 trillion soʻmga 
yoki 47 foiz oshadi. Bu islohotlar tuman 
va shaharlar oʻz hududidagi muammolarni 
mustaqil hal etish imkoniyatini tubdan 
oshirish barobarida ulardan oqilona 
foydalanishga ham sharoit yaratadi.

Mazkur farmon bilan Qoraqalpogʻis-
ton Respublikasi Joʻqorgʻi Kengesi, xalq 
deputatlari viloyatlar va Toshkent shahri 
hamda tuman, shaharlar  kengashlari 
tomonidan hududlarn i  komp leks 
ijtimoiy-iqtisodiy  rivoj lantirish yillik 

Vatanimizning bugungi ravnaqida, Uchinchi 
Renessans poydevorini yaratishda, oila va jamiyat 
hayotida xotin-qizlarning mavqei tobora ortib, 
aksariyat opa-singillarimiz yuqori intellekt, 
dunyoviy bilimlar sohibi va yuqori malaka, 
tajribaga ega ijtimoiy qatlam sifatida jamiyat 
farovonligi yoʻlida xizmat qilmoqda. Ayniqsa, 
maʼnaviyat, madaniyat, fan, taʼlim, sport, tibbiyot 
sohalarida faoliyat yuritayotgan minglab fidoyi 
ayol-qizlar jamiyat rivojida munosib oʻringa ega.

Bilimli, maʼrifatli ayol nafaqat oila, balki 
jamiyat taraqqiyotini harakatga keltiruvchi 
kuchdir. Bugun mamlakatimizda xotin-qizlarni 
qoʻllab-quvvatlash, ilmli, maʼrifatli qilish, 
zamonaviy hunarlarni oʻrgatish, bandligini 
taʼminlash borasidagi islohotlar ana shunday 
ulugʻvor maqsadlarga erishish yoʻlida muhim 
poydevor boʻlmoqda.

Shahrisabz davlat pedagogika institutida ham 
xotin-qizlar faoliyatiga alohida eʼtibor beriladi. 
Tillar fakultetida ayni paytda faoliyat yuritayotgan 
professor-oʻqituvchilarning 47 nafari, talabalarning 
esa salkam 1,5 mingi xotin-qizlardir. Institutda ayol 
professor-oʻqituvchilarning ilmiy salohiyatini, 
talabalarning kitobxonlik madaniyatini oshirish 
borasida samarali faoliyat yuritilmoqda.

Xotin-qizlar davlatimiz tomonidan 
yaratib berilayotgan imkoniyatlardan oʻrinli 
foydalanmoqda. Jumladan, talaba  qizlarning 
muammolarini oʻrganish, ijtimoiy, moddiy, 
maʼnaviy, psixologik qoʻllab-quvvatlash 

dasturi mahalliy byudjet parametrlari 
bilan birga belgilangan muddatlarda 
tasdiqlanishiga oid tartib oʻrnatildi.

Ushbu tartibga koʻra, mahalliy kengash 
deputatlari mazkur jarayonda hududning 
tabiiy geografik joylashuvi, ixtisoslashuvi, 
mehnat resurslari hamda infratuzilmaviy 
imkoniyatlarini inobatga olgan holda sanoat, 
qishloq xoʻjaligi, eksport, investitsiyalar, 
qurilish, xizmat koʻrsatish va boshqa 
tarmoqlar boʻyicha kichik dasturlar ishlab 

shaxslardan olinadigan daromad soligʻining 
eng kam va eng yuqori qatʼiy belgilangan 
stavkalari doirasida tuman (shahar)lar 
kesimida yakka tartibdagi tadbirkorlarga 
qatʼiy soliq stavkalari miqdorini belgilash, 
soliq solish maqsadida qoʻllanadigan 
koʻchmas mulk ijara qiymatining 1 kvadrat 
metri uchun oʻrnatilgan minimal miqdorlariga 
nisbatan tuman (shahar)lar kesimida 2 
barobargacha oshiruvchi koeffitsiyent, 

Jumladan, qorakoʻllik Rahmatullo 
Ochilov 2023-yili 33 million soʻm imtiyozli 
kredit olib, hovlisidagi 3 sotix yerda 
issiqxona qurgan. Internetdan Janubiy 
Koreya texnologiyasi asosida qulupnay 
yetishtirish sirlarini oʻrgandi. Toʻgʻri, 
avvaliga qiyinchiliklar boʻldi, biroq ortga 
chekinmadi. Shuncha mehnatini puchga 
chiqargisi kelmadi-da axir. Sabrdan halvo 
unar deganlaridek, gidroponika usulida 
parvarishlangan qulupnaylar dekabrda pishib 
yetildi. Dastlabki hosil qariyb 23 million 
soʻm foyda keltirdi.

— Yerga ekkan qulupnayimizning koʻp 
qismi zaxga tegib turgani uchun chirib 
ketardi. Gidroponikada bunday muammo 
yoʻq ekan. Qolaversa, qulupnay koʻchatlari 
orasida birorta begona oʻt oʻsmaydi. Har tup 
qulupnay bir yarim kilogrammgacha hosil 
beradi. Bir kilosini oʻrtacha 200 ming soʻm 
atrofida topshiryapmiz, — deydi xonadon 
bekasi Umida Ochilova.

Qulupnay yetishtirishni boshlagunicha 
yillab chet elda ishlagan Soatmurod 
Yoʻldoshev oilasidan yiroqda hech narsa 
tatimasligini tushunib yetdi. Mahalladosh 
doʻsti bilan yurtga qaytib, issiqxonada 
biror ekin yetishtirish haqida gaplashgach, 
ijtimoiy tarmoqlarda qulupnay biznesiga 
oid koʻplab lavhalarni koʻrdi. Toshkentga 
kelib, ayni paytda Instagram ijtimoiy 
tarmogʻida 150 ming obunachisi boʻlgan, 
qulupnay yetishtirishda yaxshigina tajriba 
orttirgan Bahodir  Mamedovni topdi. Mana, 
ikki yildan beri uning koʻrsatmasi bilan 
koreys qulupnayini parvarish layapti. 
Soatmurodning payvand chilikdan xabari 
boʻlgani uchun issiqxona qurish xarajati ham 
kamroq boʻldi. Koʻchat ekishga kelganda esa 
imtiyozli kredit oldi. Ikki sotix yerga qariyb 
50 million soʻm sarflandi. Boshlanishiga 
2000 tup, keyinchalik 3000 tup koʻchat ekdi.

— Yerga eksangiz, bir sotixga 500-600 ta  
koʻchat joy boʻladi. Gidroponikada esa 
1500-2000 ta koʻchat ekish mumkin. Yerdagi 
qulupnayning 1 sotixidan 10 kilogramm 

hosil olinsa, bu usulda ikki barobar koʻp 
hosil tergan paytimiz boʻldi. Oʻtgan yili 
yangi yil oldidan hosilimizni Toshkentda 
koʻtarasiga sotdik. Xarajatimiz qop landi. 
Bu yil issiqlikni yaxshi yetkazib bera 
olmayotganimiz uchunmi, hosil yetilishi 
bir oz kechikdi. Narx u qadar yuqori 
boʻlmaydigan oʻzimizning Surxondaryoda 
ham kilosini 150-180 ming soʻm atrofida 
sotyapmiz, — dedi yosh tadbirkor.

Suhbatdoshimizga “Qishdagi qulupnay 
baribir oʻzimiznikiday boʻlmaydi. Hidi ham 
atrofni tutmaydi. Shunga nima deysiz?” 
deb savol berdik. Buning uchun ham qarov 
yaxshi boʻlishini aytgan Soatmurodning 
javobi ustozining ayni xususdagi fikri bilan 
bir xil boʻldi. Zero, Bahodir Mamedovga 
ham shu savolni berganimizda, “Siz bir 
kelib, issiqxonamiz eshigini oching. 
Kirishingizdan dimogʻingizga qulupnay 
hidi uriladi”, dedi. 

Ming marta eshitgandan bir marta 
koʻrgan yaxshi deb tadbirkorning uyiga 
bordik. Shinamgina hovliga yarashib turgan 
issiqxonadan chiqib ketgingiz kelmaydi. 

maqsadida jadval-reja asosida manzilli ishlash 
tizimi yoʻlga qoʻyilgan, moddiy-maʼnaviy, 
ijtimoiy-psixologik ragʻbatlantirib kelinmoqda. 
Shuningdek, talabalar turar joylarida talaba 
qizlarning boʻsh vaqtini samarali tashkil etish 
maqsadida kompyuter savodxonligi, sheʼriyat, 
notiqlik, kashtachilik, tikuvchilik, pazandalik, 
kitobxonlik, sport, musiqa, rassomlik kabi 
yoʻnalishlarni qamrab olgan toʻgaraklar ishlayotir.

Fakultetlarda talaba qizlarning ilmiy- ijodiy 
faolligini oshirish, moddiy-maʼnaviy, ijtimoiy-
psixologik qoʻllab-quvvatlash maqsadida 
“Qizlarjon” hamda “Lider qizlar” klublari 
ishlamoqda. Qolaversa, xotin-qizlar salomatligini 
mus tahkamlash borasida ham bir qancha ishlar 
qilinmoqda. Jumladan, rep roduktiv salomatlikni 
saqlash borasida mutaxassislar ishtirokida 
seminar tashkil etildi. Unda talaba qizlarga 
mavzuga doir muhim tibbiy maslahatlar taqdim 
etildi. Institut talabalar turar joylarida ham 
“Oilalarni mustahkamlash, erta nikoh va oila viy 
ajralishlarning oldini olish” mavzusida maʼnaviy-
maʼrifiy targʻibot tadbirlari oʻtkazilmoqda.

Talabalarimizning yutuqlari alohida eʼtiborga 
molik. Ayniqsa, tillar fakultetidan Nilufar 
Norsafarova hamda Nigora Islomovaning Navoiy 
nomidagi davlat stipendiyasi sohibasi boʻlishi, 
“Yilning eng faol talabasi” tanlovining respublika 
bosqichida “Yilning eng faol tadbirkor talabasi” 
nominatsiyasida xorijiy til va adabiyot yoʻnalishi 
talabasi Shahnoza Elboyevaning 3-oʻrinni 
egallashi fakultetimizda 2024-yilning quvonchli 
yakuni boʻldi.

Bu kabi xushxabarlar koʻpaygani oliygohimiz 
talabalarini ruhlantiradi. Zero, mamlakatimizdagi 
imkoniyat va sharoitlar yangidan yangi marralarni 
zabt etishga yoʻl ochmoqda.

barobardan 1,5 barobargacha kamaytiruvchi 
yoki oshiruvchi koeffitsiyent qoʻllash, noruda 
qurilish materiallari boʻyicha yer qaʼridan 
foydalanganlik uchun soliqning qatʼiy 
belgilangan stavkalariga 1,3 barobargacha 
oshiruvchi koeffitsiyent belgilash imkoniga 
ega boʻldi.

Bularning barchasi mahalliy davlat 
hokimiyati organlarining budjet daromadlari 
qoʻshimcha zaxiralarini aniqlash va 
undirish boʻyicha manfaatdorligini oshi-
rishga, pirovardida esa joylardagi aholi 
muammolarini hal etishga qaratiladi.

Oʻtgan yil Senatning birinchi majlisida 
Prezidentimiz mahalliy kengashlar 
faoliyatiga oid juda koʻplab dasturil amal 
vazifalarni belgilab bergan edi.

Xususan, qonun ijodkorligi jarayoniga 
mahalliy kengashlarni keng jalb etish, 
har bir qonun boʻyicha ularning fikrini 
olish amaliyotini yoʻlga qoʻyish muhim 
ahamiyatga egaligini taʼkidlagandi. Mazkur 
vazifani bajarish maqsadida oʻtgan yil 
11-dekabrda Senat kengashi qarori bilan 
Xalq deputatlari viloyat, tuman va shahar 
kengashlari tomonidan qonunlarni koʻrib 
chiqish va muhokama qilish toʻgʻrisidagi 
namunaviy nizom tasdiqlandi.

Oʻtgan davr mobaynida Senat tomonidan 
qabul qilinayotgan har bir qonun mahalliy 
kengashlarga yuborilib, 1500 ga yaqin 
muhokama tashkil qilindi va 300 ga yaqin 
taklif deputatlar tomonidan ilgari surildi. 
Bu esa qonunlarda hududiy va umumdavlat 
manfaatlari uygʻun boʻlishiga, hududlarning 
oʻziga xos imkoniyatlari hisobga olinishiga 
xizmat qilmoqda.

Davlatimiz rahbari mahalliy kengashlar 
vazirlik va idoralarning quyi boʻgʻinlari, 
ayniqsa, tuman va shahar boʻlinmalari bilan 
joylarda yangicha yondashuv asosida ishlashi 
lozimligini taʼkidlagandi. Shu maqsadda 
hozir xalq deputatlari mahalliy kengashlari 
sessiyalarida davlat boshqaruvi organlari 
hududiy tuzilmalari rahbarlarining hisobot 
va axborotini eshitishning namunaviy tartibi 
ishlab chiqildi.

Beg‘Am, BePARVO, lOQAyD BO‘lmAylIk!
Oʻtgan yil 20-dekabr kuni davlatimiz rahbari qarori bilan xalq 
deputatlari mahalliy kengashlari tomonidan maʼqullangan 
2025-2027-yillarda Oʻzbekiston Respublikasining ijtimoiy va ishlab 
chiqarish infratuzilmasini rivojlantirish dasturi tasdiqlangan edi.
Dasturda mahalliy kengashlar takliflari bilan mamlakat boʻyicha 
418 ta obyektni qurish, rekonstruksiya qilish, mukammal taʼmirlash 
va jihozlash boʻyicha manzilli roʻyxat tasdiqlandi. Bunga maktablar, 
bogʻchalar, poliklinikalar, madaniyat saroylari, oqova suv tizimlari, 
kollektor va drenaj tizimlari kabi obyektlar kiradi.

Sakinaxon SAID GAZIYEVA,
Xalq deputatlari Toshkent 
shahar kengashi deputati

Matluba NORBOBOYEVA,
Shahrisabz davlat pedagogika 

instituti katta oʻqituvchisi

Hududlarni rivojlantirish borasida 
belgilangan vazifalar ijrosi hamda 
“Mahalla yettiligi” — Kengash — 
Senat” uch boʻgʻinli hamkorlik tizimi 
samaradorligini yanada oshirish 
maqsadida joriy yil 14-yanvarda Senat 
kengashi qarori asosida “mahalla 
yettiligi” bilan oʻzaro hamkorlikni 
amalga oshirish sxemasi va muammolarni 
hal etish yoʻnalishlari tasdiqlandi. Har bir 
mahallaga tegishli viloyat, tuman, shahar 
deputatlari, senatorlar biriktirildi.

Qarorda har yili 15-fevralga qadar 
mahalliy kengash deputatlari tomonidan 
aholini qiynab kelayotgan muammolar 
oʻrganilishi hamda ularni hal etish boʻ yicha 
takliflar tayyorlanishi, 20-fevralga qadar 
mahalliy kengash deputatlari tomonidan 
taqdim etilgan takliflarni umumlashtirib, 
kelgusi yil uchun ishlab chiqiladigan hududni 
kompleks ijtimoiy- iqtisodiy rivojlantirish 
yillik dasturida inobatga olish uchun mahalliy 
ijro etuvchi hokimiyatga taqdim qilinishi 
belgilab qoʻyildi.

Mahalliy kengash deputatlari tomonidan 
har oyda respublika darajasidagi muammoli 
masalalarni Senatga taqdim etib borish 
mexanizmi yaratildi.

Qayd etish joizki, oʻtgan yili aprel 
oyida joriy qilingan “Mahalla yettiligi” — 
Kengash — Senat” uch boʻgʻinli hamkorlik 
tizimi natijasida 2024-yilda hududlarda 7,9 
mingga yaqin lo yihaga mahalliy kengashlar 
deputatlari biriktirildi. “Mahalla yettiligi” 
va tashabbuskor fuqarolar bilan birgalikda 
nazorat-tahlil tadbirlari doirasida qariyb 
3 ming marta oʻrganish oʻtkazildi, 
mahallalarda fuqarolar qabullari tashkil 
etildi.

Qabullar jarayonida aniqlangan ham-
da fuqarolar tomonidan koʻtarilgan turli 
masalalarga doir 18 mingdan ziyod 
muammoni hal etish choralari koʻrildi.

Soʻnggi yillarda kambagʻallikni 
qisqartirish, ehtiyojmand aholiga manzilli 
ijtimoiy yordam koʻrsatilishini kengaytirish, 
aholi daromadlarini  oshirish borasida 

keng koʻlamli ishlar amalga oshirilmoqda. 
Natijada kambagʻallik darajasi 2019-yildagi 
23 foizdan 2023-yilda 11 foizga qisqarishiga 
erishildi. 2025-yil yakunida kambagʻallikni 6 
foizga qisqartirish koʻzda tutilmoqda.

Mahalliy kengashlar faoliyatida kam-
bagʻallikni qisqartirish borasidagi maqsadli 
koʻrsatkichlar ijrosi yuzasidan nazorat 
tadbirlarini amalga oshirish uchun Oliy Majlis 
Senati kengashining oʻtgan yil 29-noyabrdagi 
qarori bilan xalq deputatlari viloyat, 
tuman va shaharlar kengashlari huzurida 
Kambagʻallikni qisqartirish bilan bogʻliq 
masalalar boʻyicha komissiyalar tuzildi. 
Shuningdek, hududlarda kambagʻallikni 
qisqartirish va aholi turmush farovonligi 
borasida amalga oshirilayotgan ishlar 
yuzasidan parlament nazorati samaradorligini 
kuchaytirish boʻyicha “yoʻl xaritasi” 
tasdiqlandi.

Mahalliy kengashlarning joriy faoliyatidan 
tashqari ularning 2030-yilgacha rivojlantirish 
konsepsiyasi ham ishlab chiqilib, hozirda 
tasdiqlash bosqichida turibdi.

Fikrimizcha, mazkur konsepsiyada har bir 
deputatga jamiyat va davlat sohalarining aniq 
bir tarmogʻini biriktirish orqali uning shaxsiy 
masʼuliyatini oshirish, oylik individual 
rejasi kabilarni ham qoʻshish hozirgi zamon 
talabidir.

Zero, Sohibqiron Amir Temur bobo-
mizning “Saltanat toʻnini kiygach, tanimdan 
halovat ketdi”, degan taʼsirchan soʻzlari el-
yurt xizmatiga bel bogʻlagan barcha mahalliy 
kengash deputatlari amal qilishi zarur boʻlgan 
oliy mezondir.

Deputat masʼuliyatni oʻz zimmasiga 
olganidan soʻng begʻam, beparvo, loqayd 
boʻlib yurishga, huzur-halovatga berilib 
yashashga maʼnaviy haqqi yoʻq. Bu ulkan 
ishonch va masʼuliyatning qadriga yetish, 
uni halol va sodiq xizmat bilan oqlash, 
yangi Oʻzbekiston va Uchinchi Renessans 
poydevorini bunyod etishga munosib 
hissa qoʻshish, vatan va xalq manfaatini 
hamma narsadan ustun qoʻyish muqaddas 
burchimizdir.

chiqilishi va ularning bajarilishi ustidan 
qatʼiy deputatlik nazoratini amalga oshirish 
imkoniyatiga ega boʻldi.

Joriy yildan boshlab xalq deputatlari 
viloyatlar va Toshkent shahri kengashlariga 
tuman hamda shaharlarning iqtisodiy 
rivojlanish darajasidan kelib chiqib, yakka 
tartibdagi tadbirkorlar uchun jismoniy 

Terishga tayyor hosilning  yoqimli ifori 
rostdan ham dimoqqa urildi.  Yashnab yotgan 
yashillik orasida lovillagan qizillik juda 
goʻzal manzaraga aylangan. Oktyabrning 
birinchi oʻn kunligida ekilgan koʻchatlar 
ayni hosilga kiribdi. Eng yirigi salkam 
150 gramm chiqadigan qulupnaylarni 
koʻrib, Oloy bozoridagi meva savatlari 
koʻz oldimizga keldi. Bunday rezavorning 
kilosi shu kunlarda 250-280 soʻmdan 
ulgurji topshirilayotgan ekan. Darvoqe, 
Bahodir Mamedov meva hajmiga mos 
talabgir mijozlarni topa olgan. Masalan, 
saralangan qulupnaylar internetdagi 
obunachilardan ortmaydi. Kichikroqlari 
qandolatchilik mahsulotlariga zeb beradi. 
Taniqli qandolatchilik brendlari ham 
qahramonimizning doimiy mijozlaridan. 
Soatmurod Yoʻldoshev aytganidek, vaqti 
kelsa, shogirdlari yetishtirgan hosil ham 
Bahodir akaning uyida sotiladi. Bu yil usta 
qulupnaychining shogirdlari soni 80 ga yetdi. 
Mamlakat boʻylab mingdan ortiq havasmand 
uni oʻziga ustoz deb biladi. Tadbirkor 
buyurtmalarni yetkazib ulgurmayotgani 
uchun 20 sotix imtiyozli yer maydoniga 16 
sotixli zamonaviy issiqxona qurdir yapti. 
“Tegishli joylarga qancha qatnab, ololmagan 
yer maydonini davlatimiz rahbarining 
birgina qarori bilan hech qanday xarajatsiz, 
sarson boʻlmay olganimdan xursandman, 
— dedi tadbirkor. — Nasib qilsa, endi hosil 
ham, daromad ham keskin koʻpayadi.

Bahodir aka ham pandemiya davri 
kashf etgan ishbilarmonlardan. Bitta qopga 
ekilgan qulupnaydan bugungi darajaga 
yetish oson boʻlmagan, albatta. Qolaversa, 
oʻsha paytda “Shuyam ish boʻptimi”, 
deganlarning pichingi qaysidir maʼnoda 
odamni tushkunlikka tushirardi. Biroq u 
tavakkal qildi. Oxiri nima boʻladi, xarajatim 
qoplanadimi-yoʻqmi degan xavotirlardan 
choʻchimadi. Yetuk agronomlardan 
maslahat oldi. Qulupnaychilik bilan bogʻliq 
koʻrsatmayu tushunchalarni umumlashtirdi. 
Dastlab oʻsha bitta qopga, biogumusning 
oʻziga ekilgan koʻchatlar bugun tabiiy toza 
oʻgʻitlarga almashtirilgan. Issiqxonalar 
koʻpayishi oʻgʻit tayyorlovchilar savdosini 
ham yurishtiryapti. Koʻmirdan, suvoʻtlardan 
tayyorlanadigan oʻgʻitlardan foydalanish 
maqsadga muvofiqligini Bahodir Mamedov 
shogirdlariga ham uqtirib keladi. Biz 
nihollar ostida mayin, yumshoq kokos 
bilan agroperlit aralashmasini koʻrdik. 
Suhbatdoshimizning biologik oʻgʻit bilan 
parvarishlangan meva organik boʻladi-da, 
degan gapidan shu maʼnoda koʻnglimiz 
toʻldi. Qulupnay xotirani yaxshilashi, koʻrish 
qobiliyati, yurak faoliyati, qondagi qand 
miqdorini meʼyorlashtirishini, ayniqsa, 
saratonning oldini olishini biladiganlar uni 
muntazam isteʼmol qiladi.

Bahodir aka har 2-3 kunda 5-6 kilogacha 
qulupnay terib olyapti. Bu haftasiga kamida 
3 million soʻm daromad degani. Yarmi 
xarajatni qoplasa ham qolgani roʻzgʻorni 
taʼminlashga bemalol yetadi. Qisqasi, mahalliy 
qulupnaylar sotuvga chiqqunicha issiqxona 
egalari ancha-muncha foyda koʻradi. Ayniqsa, 
Bahodir Mamedovga oʻxshagan tadbirkorlar 
mashaqqatli mehnati samarasini ijtimoiy 
tarmoqda ham koʻrsata olyapti. Vaholanki, 
ekinning har kungi holati, hosilning pishish 
jarayonini muntazam koʻrsatib borish 
uchun ham qunt kerak. Yuzlab yurtdoshimiz 
masofadan turib, undan ish oʻrganyapti, 
intilishlaridan kuch olyapti. Aytgancha, Bahodir 
akaning uyiga chet elliklar ham qulupnay 
yegani kela bosh ladi. Tunov kuni tadbirkor 
oilasi bilan kelgan bir xorijlikka qulupnay terib 
berdi. Buning uchun mehmon Bahodir akaga 
chin koʻngildan 100 dollar tutqazib ketdi. 
Mezbonning “Qaytimini oling”, degan gapiga 
javoban chet ellik: “Bu mehnatingizga yarasha 
pul. Men koʻnglim tusagan mevani yangi va 
toza holatda topa oldim. Shuning uchun chin 
dildan roziman”, dedi.

Munojat MOʻMINOVA,
“Yangi Oʻzbekiston” muxbiri

xususan, Toshkent shahrida ushbu oshiruvchi 
koeffitsiyentni yer soligʻi kabi zonalar 
kesimida qoʻllash vakolatlari berildi.

Xalq deputatlari tuman (shahar)
lar kengashlari suv resurslaridan 
 foydalanganlik uchun soliq stavkalariga 0,7 

xotin-QiZlAr tA’limi
KELAJAK uchun hAM MuhIM
Oila va jamiyat ustuni, hayotimiz koʻrki boʻlgan xotin-qizlarga ehtirom koʻrsatish 
xalqimiz uchun azaliy qadriyatlardan biri. Buyuk maʼrifatparvar Abdurauf Fitrat 
taʼkidlaganidek, “Farzandlarimizni yaxshi xulq egalari qilib tarbiyalashimiz 
uchun, avvalo, millat onalari tarbiya va ilm olishlari lozim”.

sotix issiQxonAdAn HAftAsiGA 
mIllIOn SO‘m DAROmAD

Ilgari qulupnay faqat may oyida yetilgan boʻlsa, bugun qishning 
chillasida ham bozor-u supermarketlarda sotilyapti. Asosan, 
Janubiy Koreyadan olib kelib koʻpaytirilgan qulupnay navlari 
Toshkent viloyatidan tortib, vodiyda ham iqlim va yer sharoitiga 
allaqachon moslashib ketdi. Hatto vohaliklar qishda poytaxt ahlini 
qulupnay bilan taʼminlashdan moʻmay daromad ola boshladi.

www.yuz.uz yuz.uznews yuz_official yuz.uz_news yuz

2025-yil 30-yanvar, 21-son JARAYON2 YANGI O‘ZBEKISTON



Boshlanishi 1-betda

Lutfulla SUVONOV,
“Yangi Oʻzbekiston” muxbiri

Bugunning gapi

Aynan energetika iqtisodiyotning 
barcha tarmoqlari uchun asos vazifasini 
oʻtaydi. Zero, sanoat, qishloq xoʻjaligi, 
transport, ijtimoiy infratuzilma va 
boshqa yoʻnalishlarni ishonchli energiya 
taʼminotisiz harakatga keltirib boʻlmaydi.

Barqaror energiya iqtisodiy oʻsishga kuchli 
taʼsir koʻrsatadi. Energetika infratuzilmasi 
rivojlanishi sanoatga investitsiya jalb 
etish, samaradorlikni oshirish va ishlab 
chiqarish xarajatlarini kamaytirishga yordam 
beradi. Eng asosiysi, energiyadan samarali 
foydalanish taʼlim, sogʻliqni saqlash va 
aholi turmush darajasini yaxshilashga xizmat 
qilishi bilan ahamiyatlidir.

Yana bir muhim jihat, qayta tiklanuvchi 
energiya manbalaridan foydalanish uglerod 
gazini kamaytiradi va iqlim oʻzgarishiga 
qarshi kurashishga katta hissa qoʻshadi. 
Shuning uchun mamlakatimizda sohani har 
tomonlama rivojlantirishga alohida eʼtibor 
qaratib kelinmoqda.

Bir necha yillik harakat 
natija berdi

Boyovut tumanidagi maktab direk-
torining ishi chindan katta tashabbus. Yirik 
xalqaro loyiha grantini yutib olib, maktab 
binosini toʻliq zamonaviy va ekologik toza 
isitish tizimiga oʻtkazish juda koʻp saʼy-
harakat talab qiladi. Boshqa tomondan, 
ekologik toza issiqlik manbaini yetkazib 
beruvchi bu texnologiya (Chiller) yurtimiz 
amaliyotida yangilik va hozircha faqat 
ana shu 19-maktabda mavjud. Direktor 
bilan telefon orqali muloqot qilganimda 
xalqaro grant yutib olish oson boʻlmagani, 
zamonaviy texnologiya 7-8 yillik saʼy-
harakatlar mahsuli ekanini aytib berdi.

— Jarayon bundan 7 yil oldin bosh-
langandi, — deydi Boyovut tumanidagi 
19-maktab direktori Muhtaram Hasanova. 
— Internet tarmogʻi orqali BMTning 
Global ekologik jamgʻarmasining qator 
loyihalari bilan tanishib chiqib, ular 
orasidan oʻzimizga mosini izlay boshladik. 
Bu loyihalarning aksariyati atrof-muhitni 
ifloslantirmaydigan texnologiyalarni qoʻl-
lashga qaratilgani bizga maʼqul boʻldi. 
Tegishli manzilga qayta-qayta elektron 
xat yuborib, ularning savollariga javob 
berdik, qoʻyilgan talablarni bajardik. 
Ammo yillar davomida ular ham, biz ham 
oʻzimizga mos texnologiyani topishga 
qiynaldik. Oxiri 120 kunlik qish tarixini 
tayyorladik. Yaʼni 120 kun davomida 
hududimizdagi havo haroratini oʻlchab, 
maktabni isitish uchun qancha koʻmirdan 
foydalanilishi, qanchasi yaroqsizga chiqishi 
boʻyicha oʻrganishlarimizni taqdim qildik. 
Sinfxonalardagi havo harorati koʻpi bilan 15 
darajaga yetishini ham koʻrsatdik. Xullas, 
maqsadimizga yetmaguncha toʻxtamadik. 
Nihoyat xalqaro jamgʻarma bizga Xitoyning 
innovatsion isitish tizimini taklif qildi. U 
1 kilovatt elektr energiyasini olib, oʻzida 
suvni isitish hisobiga 4 kilovatt elektr 
energiyasi darajasiga yetkazib beradigan 
“aqlli” issiqlik nasosi edi. Grantni qoʻlga 
kiritganimizdan keyin 2023-yilda maktab 
binosiga zamonaviy isitish tizimi oʻrnatildi. 
Oʻsha yilning qish mavsumidayoq yangi 
texnologiya samarasi sezildi. Maktab 
binosida issiqlik toʻliq taʼminlandi. 
Sinfxonalardagi yuqori harorat 20-22, eng 
quyi koʻrsatkich 18 darajaga yetdi.

Davlatimiz rahbari shu yil 28-yanvar kuni 
elektr energetikasini 2025-2035-yillarda 
rivojlantirish chora-tadbirlari boʻyicha 
yigʻilish oʻtkazdi. Qayd etilganidek, oxirgi 
sakkiz yilda elektr ishlab chiqarish 38 foiz 
oshib, 81,5 milliard kilovatt-soatga yetdi. 
Xususiy sektorga keng yoʻl ochilgani tufayli 
11,2 gigavattli qoʻshimcha quvvat yaratildi. 
Natijada bu sektorning generatsiyadagi 

ulushi 24 foizga, “yashil” energiya hissasi esa 
16 foizga yetdi. 

— Prezidentimiz huzurida 2035-yilgacha 
boʻlgan davrda elektr energetika  sohasini 
rivojlantirish konsepsiyasi muhokama 

qilindi, — deydi energetika vaziri Joʻrabek 
Mirzamahmudov. — Muhokama jarayonida 
iqtisodiyotning barqaror oʻsishi, aholi 
farovonligini taʼminlash borasida amalga 
oshirilayotgan ishlar, loyihalar, ishga 
tushirilayotgan yangi quvvatlar, energiya 
tannarxini kamaytirish borasida vazifalar 
belgilandi.

Yigʻilishda davlatimiz rahbariga shu 
maqsadga qaratilgan uzoq muddatli dastur 
taqdimot qilindi. Unda sanoatda 45 milliard 
dollarlik qoʻshilgan qiymat yaratish, 
xizmatlar hajmini 3 barobar oshirish, yirik 
maʼlumotlar markazlarini ishga tushirish 
kabi qator maqsadlar koʻzda tutilgan. 
Shuningdek, qayta tiklanuvchi energiya 
ulushini keskin oshirish, yangi elektr 
stansiyalari va energiya saqlash quvvatlarini 
barpo etish kabi masalalar ham oʻrin olgan. 
Bu yangi tarmoqlarni tizimga ulash uchun 
7 ming kilometr magis tral tarmoq qurilib, 

raqamlashtirilgan boshqaruv joriy qilinishi 
belgilandi. Bu ishlar uchun kelgusi besh 
yilda milliy elektr tarmoqlarimizga 4 milliard 
dollarlik investitsiya kiritiladi.

Ushbu dasturni amalga oshirish, ishni 
sifatli tashkil etishda, albatta, kadrlar masalasi 
muhim oʻrin tutadi. Ayni maqsadda Energetika 
vazirligi huzurida institut tashkil etish masalasi 
muhokama qilindi. Bugungi kunda yurtimizda 
iqtidorli yosh muhandislarga talab yuqori. 
Yoshlarimiz orasida bu yuqori daromadli kasb 
ekaniga ishonch ortib bormoqda. Mazkur oliy 
taʼlim muassasasi ana shunday kasb egalarini 
tayyorlaydi.

Mamlakatimizda xususiy sektorga keng 
yoʻl ochilgani natijasida oxirgi 5 yilda 
energetika sohasiga qariyb 20 milliard dollar 
toʻgʻridan toʻgʻri xorijiy inves titsiya jalb 
etildi. Avval toʻliq davlat tasarrufida boʻlgan 
bu tizimda 24 ta mus taqil energiya ishlab 
chiqaruvchi faoliyat boshlagan. 2026-yildan 

boshlab raqobatli savdolar orqali elektr 
energiyasi ulgurji bozori yaratiladi. Bunda 
shaffof onlayn savdo platformasi orqali 
soatbay shakllanadigan narxlar asosida 
savdolar yoʻlga qoʻyiladi. 

— Prezidentimiz tomonidan energetika 
sohasida uzoq muddatga moʻljallangan 
strategiya ishlab chiqish vazifasi qoʻyildi, 
— deydi energetika vaziri oʻrinbosari Umid 
Mamadaminov. — Sir emas, keyingi 2-3 
yilda yurtimizda qayta tiklanuvchi energiya 
manbalari juda tez surʼatlarda rivojlanmoqda. 
Bu manbalarning tarmoqdagi ulushini 
2030-yilga borib, 50 foizdan oshirish koʻzda 
tutilmoqda. Xorijiy ekspertlar ham Oʻzbekis-
ton sharoitida “yashil” energiya imkoniyatlari 
koʻpligini aytyapti. Ayni maqsadda 3 mingta 
mikro GESda 164 megavatt, quyosh va 
shamol qurilmalari hisobiga 750 megavatt 
quvvatlarni ishga tushirish rejalashtirilgan. 
2035-yilgacha amalga oshirmoqchi boʻlgan 
strategiyamizda bularning barchasini hisob-
kitob qilishimiz shart. 

Shu bois, mutasaddilarga elektr energetikasi 
sohasini 2035-yilgacha rivoj lantirish dasturini, 
har bir yoʻnalish boʻyicha tegishli qaror 
loyihasi va “yoʻl xaritasi”ni qisqa muddatlarda 
tayyorlash vazifasi yuklatildi.

Bugungi kunda energiya tejamkorligi eng 
muhim masalalardan biri. Butun iqtisodiyot 
tarmoqlari rivojlanib, aholi turmush darajasi 
yaxshilangani sari energiyaga talab oshib 
bormoqda. Bunda tarmoqlar va aholi 
kesimida isteʼmol madaniyatini shakllantirish 
juda dolzarb. 

Bir soʻz bilan aytganda, aholini elektr 
energiyasi bilan barqaror taʼminlash 
barobarida ushbu manbadan samarali va 
tejamkorlik bilan foydalanish zarur. Negaki, 
tabiiy resurslarning yildan yilga kamayib 
borishi va elektr energiyasiga talab ortishi 
kuzatilayotganda, uning samaradorligi va 
tejamkorligi ham oʻta muhim vazifalar 
sirasiga kiradi.

Issiqlik nasosining ekologik toza 
texnologiya deyilayotgani boisi shuki, 
qurilma odatdagi isitish tizimlari kabi 
gaz yoki boshqa yonilgʻilar hisobiga 
ishlamaydi, suv va elektr toki asosida 
issiqlik yetkazib beradi. Foydalanilgan 
vaqtda atrof-muhitga hech qanday 
salbiy taʼsiri yoʻq. Oʻzidan zararli gaz 
chiqarmaydi. “Aqlli” texnologiya boshqa 
koʻplab funksiyalar bilan ham boyitilgan. 
Qurilma atrofdagi havo haroratini doimiy 
oʻlchaydi va bino ichidagi issiqlikni 
shunga moslab avtomatik taʼminlaydi. 
Masalan, tashqarida havo harorati 
pasaygani sari koʻproq issiqlik bersa, 
harorat koʻtarilganda, aksincha, issiqlikni 
kamaytiradi. Shu jihatdan tejamkorligi 
ham yuqori. Qolaversa, texnologiya kerakli 
funksiyalar orqali toʻldirilgan suv hajmi, 
issiqlik darajasi va hokazolarni koʻrsatib 
turadi. Xullas, foydalanuvchini ortiqcha 
ovora qilmaydi.

Asosiysi, maktab binosi issiq, bolalarning 
bemalol taʼlim-tarbiya olishi uchun yana 
bir qulay sharoit yaratildi. Avval maktab 
binosi mahalliy isitish tizimiga ulangan va 
harorat yetarlicha taʼminlanmagan. Qattiq 
sovuq boʻlgan vaqtlarda-ku, oʻquvchilar 
qalin kiyimlarda oʻtirishiga toʻgʻri kelgan. 
Ayniqsa, koʻmirning dimoqni achishtiradigan 
hidiga chidashga majbur boʻlgan. Hozirgi 
zamonaviy issiqlik nasosining esa bor-
yoʻqligi ham bilinmaydi, lekin bino doim 
bir maromdagi issiqlikka ega. Endi sovuq 
mavsumda isitish muammosi bu maktab 
jamoasini qiynamayapti.

Taʼlim sohasida uzoq yillardan beri 
faoliyat yuritayotgan maktab direktori — 
“Mehnat shuhrati” va “El-yurt hurmati” 
ordenlari sohibi Muhtaram Hasanovaning 
maqsadi ham shu edi. Maktabda oʻqitish 
sifatini oshirish bilan birga oʻquvchilarning 
shinam, issiq, barcha sharoitga ega xonalarda 
oʻqishi uchun intilayotgan pedagog bilan 
gaplashib, davlatimiz rahbarining “Mana, 
fidoyilik...” degan soʻzlari ayni topib 
aytilganiga amin boʻldik. Muhtaram opaning 
yillar davomidagi faoliyati va uning koʻksiga 
taqilgan ordenlar ham ana shu fidoyilik 
timsoli, aslida.

— Maktab — taʼlim-tarbiya maskani. Bu 
maskanda har bir oʻgʻil-qiz toʻlaqonli bilim 
olishi uchun taʼlim mazmuni boy boʻlishi 
barobarida, oʻquvchi va oʻqituvchilarga 
qulay sharoit kerak. Qulay sharoit esa, 
birinchi navbatda, yorugʻ, shinam va qishda 

issiq sinfxonalardir. Oʻquvchilar issiq 
xonalarda oʻqishi kerak. Shunda bilimni 
yanada yaxshi oʻzlashtiradi. Tashqaridagi 
sovuqdan kelib, yana sovuq xonaga kiradigan 
bolaning xayoli darsda boʻlishi qiyin. 
Buni koʻp yillik tajribamdan kelib chiqib 
aytyapman. Afsuski, shu masala asosiy 
muammolarimizdan biri boʻlib kelgan, — 
deydi direktor. — Taʼlim muassasamizda 
425 oʻquvchi tahsil oladi. Xalqaro grantni 
yutib olib, maktabimizga zamonaviy issiqlik 
nasosi oʻrnatilgach, oʻquvchilarning bilimida 
ham sezilarli oʻzgarishlar kuzatila boshladi. 
2024/2025-oʻquv yilida oʻgʻil-qizlarimiz 
turli fan olimpiadalarida faol qatnashdi. 21 
oʻquvchimiz ona tilidan milliy sertifikat 
olgan boʻlsa, koʻpi chet tilini bilish darajasi 
boʻyicha sertifikat olishga tayyorgarlik 
koʻryapti. Bu yilgi 38 bitiruvchimizning 
yarmidan koʻpi allaqachon oliygohlarga 
oʻqishga kirish yoʻllanmasiga ega.

Ortgan elektr tokidan boshqa 
maktablar ham foydalanadi 

Boyovut tumanidagi 19-maktabning 
zamonaviy isitish tizimidan xabar topgan 
qoʻshni viloyatlardagi maktablar direktorlari 
ham kelib, ekologik toza issiqlik manbai 
yetkazib beruvchi issiqlik nasosi (Chiller)
ning ishlashini oʻrganyapti, texnologiyaga 
qiziqish bildiryapti. Muhtaram opa esa 
BMTning yana boshqa — quyosh panellari 
oʻrnatish loyihasi grantini ham yutib olgan. 
Shu kunlarda uni ishga tushirish jarayoni 
avjida. Hafta oxirigacha qurilma toʻliq 
oʻrnatiladi.

Gap shundaki, maktabdagi zamonaviy 
issiqlik nasosi elektr toki bilan ishlaydi va 
koʻproq elektr energiyasi  talab  qiladi. Buni 

qoplash uchun direktor xalqaro tashkilotning 
boshqa loyihasida ishtirok etdi va gʻolib 
boʻldi. Loyihaga koʻra, maktab binosiga 
quvvati 100 kilovattli quyosh paneli 
oʻrnatilyapti. Qurilma kelasi oy boshidan 
ishga tushirilishi kerak. Bu orqali taʼlim 
muassasasini yoritish ham, issiqlik taʼminoti 
ham toʻliq muqobil energiyaga oʻtadi.

Maktab jamoasi bundan tejab qolinadigan 
xarajat va topiladigan daromadni ham 
chamalab koʻrdi. Dastlabki hisob- kitoblarga 
koʻra, ushbu muqobil energiya manbai 
ishga tushirilganidan soʻng soatiga 100 
kilovatt elektr energiyasi ishlab chiqarilsa, 
bu bir kunda taxminan 800 kilovatt elektr 
tokiga aylanadi. Tarmoqqa qaytarilgan 
ortiqcha elektr energiyasi tumandagi 55 
ta umumtaʼlim maktabining bir oylik 
isteʼmol zaxirasini taʼminlashga yetadi. 
Bu — shuncha maktabni isitish uchun 
bir mavsumda sarflanadigan 90 tonna 
koʻmir tejab qolinadi, degani. Qolaversa, 

maktab jamoasi ehtiyojidan ortgan elektr 
energiyasini davlatga sotish haqida 

ham oʻylayapti. Aytishlaricha, 
quyosh paneli yiliga 300 ming 

kilovattgacha elektr toki 
ishlab chiqarsa, shuning 
yarmi maktab ehtiyojini 
toʻliq qoplaydi, qolganini 
esa sotish mumkin. Olingan 
daromad maktabning boshqa 

xarajatlarini qoplashga 
yoʻnaltiriladi.

Ochigʻi, bunday loy-
ihalarni amalga oshirish 

ancha xarajat talab qila-
di. Boyo vut tumanida-
gi 19-maktab direktori 

   eRTAngI kunImIZnI 
“yAShIl” eneRgeTIkASIZ 

TASAVVuR eTISh QIyIn

Boyovut tumanidagi 19-maktaBning Bu BoRadagi namunaLi ishLaRi

Dolzarb mavzu

BOYOVUT TUMANIDAGI 
19-MAKTABNING ZAMONAVIY 
ISITISH TIZIMIDAN 
XABAR TOpGAN qOʻSHNI 
VILOYATLARDAGI MAKTABLAR 
DIREKTORLARI HAM KELIB, 
EKOLOGIK TOZA ISSIqLIK 
MANBAI YETKAZIB BERUVcHI 
ISSIqLIK NASOSI (cHILLER)
NING ISHLASHINI OʻRGANYApTI, 
TEXNOLOGIYAGA qIZIqISH 
BILDIRYApTI. MUHTARAM OpA 
ESA BMTNING YANA BOSHqA — 
qUYOSH pANELLARI OʻRNATISH 
LOYIHASI GRANTINI HAM 
YUTIB OLGAN. 

Bugun insoniyat taraqqiyotini energiyasiz tasavvur etish qiyin. Negaki, 
hamma narsa shunga bogʻlangan. Energetika tarmogʻi har qanday 
davlatning iqtisodiy oʻsishi va barqaror rivojlanishini taʼminlashda 

muhim oʻrin tutadi. Bu sohani modernizatsiya qilish va takomillashtirish 
mamlakatimizda izchil iqtisodiy va ijtimoiy oʻzgarishlar jarayonida 

strategik ahamiyatga ega.

UshbU maqolani qoraqalpoq tilida ham 
o‘qish UchUn qr-kodni skaner qiling!

yAnGi tExnoloGiyA: muQOBIl eneRgIyA ASOSIDAgI 
yORITISh VA ISSIQlIk TA’mInOTI

www.yuz.uz yuz.uznews yuz_official yuz.uz_news yuz

2025-yil 30-yanvar, 21-sonDAVR NAFASI 3YANGI O‘ZBEKISTON

Muhtaram Hasanova esa har qanday ishni 
uddalash mumkinligini oʻz tajribasida koʻr-
satdi. Mamlakatimiz “yashil” iqtisodiyotga 
oʻtish yoʻlida faol harakatlanayotgan hozirgi 
vaqt da bunday loyihalar ayni muddao. Ana 
shunday tashabbuslarni qoʻllab-quvvatlash, 
yangi quvvatlarni koʻproq jalb qilish, iqti-
sodiy va ijtimoiy jab hada muqobil energiya 
manbalari ulushini oshirish bu yil yanada 
jadallashadi.

Boisi, davlat dasturidagi eng katta 
yoʻnalishlardan biri energetika bilan bogʻliq. 
Keyingi yillardagi qatʼiy harakatlar tufayli 
mamlakatimizning jami quvvatida “yashil” 
energiya ulushi 16 foizga yetkazilgan 
boʻlsa, joriy yilda uni 26 foizga chiqarish 
rejalashtirilgan. Buning uchun yana 3,5 
gigavattli 16 ta yirik quyosh va shamol 
stansiyaci, 160 megavattli 5 ta yirik GES 
va 1,8 gigavattli energiya saqlash quvvatlari 
ishga tushiriladi. Davlat korxonalari, sanoat 
va xizmat koʻrsatish majmualari hamda 
xonadonlarda quyosh panellari oʻrnatishni 
ragʻbatlantirish davom ettiriladi. Buning 
uchun zarur mablagʻ ajratish ham belgilangan.

Maqsadimiz atrof-muhitni asrash, global 
ekologik muammolarga qarshi samarali 
kurashish, tabiiy manbalardan oqilona 
foydalanish ekan, bu yoʻlda yangi tajribalarni 
oʻrganish, zamonaviy texnologiyalarni 
qoʻllash muhim yoʻnalish lardan boʻlib 
qoladi. Maktab direktori Muhtaram Hasanova 
boshlab bergan tashabbus esa “Boyovut 
tajribasi” sifatida keng ommalashtiriladi. Biz 
yaqin yillarda uning natijalari haqida yana 
yozamiz.

Iroda TOSHMATOVA,
“Yangi Oʻzbekiston” muxbiri



Boshlanishi 1-betda

UshbU maqolani qoraqalpoq tilida ham 
o‘qish UchUn qr-kodni skaner qiling!

chorva bilan issiqxona 
isitilyapti

Birinchi manzilimiz tumanning Lal-
mikor mahallasida istiqomat qilayotgan 
Abduhoshim hamda Oʻrozgul Ahmedovlar 
xonadoni boʻldi. Xonadonga kirishimiz 
bilan bizni hovlining yumushlari bilan 
yurgan uy egasi kutib oldi. Nima maqsadda 
kelayotganimizni eshitgach, ochiq yuz bilan 
kutib olgan mezbonning chehrasida quvonch 
balqidi. Axir mehnatingiz dovrugʻini eshitib, 
kimdir yoʻqlab kelsa, albatta, quvonasiz-da.

Taxminan 10 sotix chiqadigan hovlida 
foydalanilmay yotgan yerning oʻzi yoʻq. 
Darvozadan kiraverishingiz bilan koʻzga 
birinchi tashlanadigan narsa ikki yarim sotix 
yerga qurilgan issiqxona boʻldi. “Issiqxonaga 
boshlang bizni”, deymiz xonadon sohibiga. 
Biroq bu oddiy, odatiy issiqxona emas 
ekan. Issiqxonaga kiraverishingiz bilan bir 
tomonda oʻn-oʻn besh chogʻli qoʻy-qoʻzi 
turadi. Xayolga birinchi keladigan savol: 
“Issiqxonada qoʻy nima qilyapti?”. Bunga 
hayron boʻlayotganimizni sezgan chamasi, 
Abduhoshim aka gap qotadi: “Bular oddiy 
qoʻy emas, bizning pechkamiz”. Yanada 
hayron boʻlamiz. Xonadon egasi tushuntira 
boshlaydi. Aytishicha, ikki yarim sotixli bu 
issiqxonani isitish uchun gaz ham, elektr 
energiyasi ham ishlatilmas ekan. Ular 
oʻrnini shu qoʻy-qoʻzidan chiqadigan issiqlik 
qoplarkan. Ishonqiramay, gaz quvuri-yu elektr 
simlarini qidiraman, ammo topolmayman. 
Rost ekan-da, deyman. Darhaqiqat, tashqari 
sezilarli sovuq boʻlsa ham issiqxona ichkarisi 
“yozning kuniday”. Mana buni innovatsiya 
desa boʻladi, deydi hamkasbim.

Xoʻsh, Abduhoshim aka va Oʻrozgul opa 
qanday qilib tadbirkorga aylandi? Bundan bir 
yil avval uy egasi yollanma mehnat, xonadon 
bekasi esa tikuvchilik bilan shugʻullanar, 
roʻzgʻorning kamini  uchma-uch toʻldirib 
yashardi.

— Bularning barchasi hokim yor-
damchisining xonadonimizga kelib, sha-
roitimiz bilan tanishib ketishidan boshlandi, 
— deydi Oʻrozgul opa. — Oradan bir oz 
muddat oʻtib, bank tomonidan mana shu 
siz koʻrib turgan issiqxona qurilib, sovgʻa 
qilindi. Ochigʻi, bundan juda xursand 
boʻlganmiz. Dastlab issiqxonada pomidor, 
bodring koʻchati ekdik. Nihollar hosilga 
kirgach, pomidorning kilosini 30 ming, 
bodringni esa 15 ming soʻmdan sotdik. 
Daromad yaxshi boʻldi. Uning izidan 
koʻkat bilan qulupnay ekdik. Bundan 

ham  yaxshigina foyda oldik. Hozir limon 
koʻchatlari ekkanmiz. Birinchi hosilni yigʻib 
sotdik. Bozorga koʻtarib olib borganimiz 
yoʻq, qishloqdoshlarning oʻzi uyimizdan 
olib ketdi. Ochigʻi, bu ish turgan-bitgani 
foyda. Ortiqcha xarajati yoʻq. Yer oʻzimiz 
yashab yurgan hovlida. Gaz bilan elektr 
energiyasiga ham pul sarflamaymiz, koʻrib 
turganingizdek qoʻraning oʻzi isitadi.

Daromad kimga yoqmaydi, deysiz. 
Oʻrozgul opa bilan Abduhoshim aka yaqinda 
yana 2,5 sotixga yangi issiqxona qurdiribdi. 
Bunisi tekin emas, kredit asosida, ammo 
imtiyozli!

Ikki yarim sotix issiqxonadan bir yilda 
qancha daromad oldingiz deb soʻraymiz. 
Abduhoshim aka bir oz oʻylab, 30-40 million 
soʻm boʻlsa kerak, deydi. Demak, ikkinchi 
issiqxona hosilga kirsa, umumiy daromad 
70-80 million soʻm boʻlarkan-da, deydi 
hamkasbim. “100 million soʻm deyavering”, 
deb luqma tashlaydi Oʻrozgul opa.

Moʻmay pul topishning hadisini olayotgan 
uy bekasining maqsadiga havasi keladi 
kishining. Aytishicha, issiqxonachilikni 
oʻrgatishga moʻljallangan oʻquv markazi 
ochmoqchi. Eng qizigʻi, oʻquv kursi bepul 
boʻlarkan. “Savob ham kerak”, deydi 
Oʻrozgul opa hayratimizni koʻrib. Serharakat 
mezbonlarning ishiga muvaffaqiyat tilab, 
xayrlashamiz.

Brokkoli ekib 
boyiyotganlar

Hamrohlarimizdan biri “Paxtaga 
qaraganda 15 barobar daromadli ekin 
haqida eshitganmisiz?” deb savol beradi. 
Tabiiyki, yoʻq, deymiz. “Unda ketdik. 
Ana shunday ekin ekilayotgan maydonga 
boramiz”, deydi hamrohimiz. Bir oz 
yurgach, mezbonlar bizni Zarbdor tumani 
“Yoshlik” MFY hududidagi dalaga 
boshlab bordi. Bizni dala boshida  Oʻtkir 
Qoʻshboqov degan yosh tadbirkor kutib 
oldi. Bizning esa battar ichimiz qiziydi 
— qanday ekin ekan u? Oʻtkir aka bir 
boshidan aytib beradi. Aytishicha, bu 
ekin hozir koʻpchiligimiz isteʼmoliga 
oʻrgangan brokkoli ekan. Tabiiyki, men 
brokkolini shu paytgacha import mahsulot 
deb oʻylarkanman. Biroq u allaqachon 
yurtimizda ham yetishtirilayotgan, 
dehqonlar uning har gektaridan 115 million 
soʻmgacha daromad olayotgan ekan.

— Bu ekin haqida ilk marta Zarbdor 
tajribasini ommalashtirish boʻyicha 
tumanimizda oʻtkazilgan tadbirlarda 
eshitgan edim, — deydi Oʻtkir aka. — 
Avvaliga buni oʻzimizda yetishtirib 
boʻlarmikan deb oʻyladim. Keyin bu haqida 

Mahallamizda rezavorlar yetishtirish 
boʻyicha oʻquv maydoni tashkil etilgan. 
Bu yerda maymunjon, xoʻjagʻat, golubika 
koʻchatlari oʻstirilib, tomorqalarda ekiladi. 
Hosilga kirgach, eksportchilar tomonidan 
sotib olinadi. Prezidentimiz tomorqa 
egalariga bu rezavorlarni sifatli yetishtirish 
ilmini oʻrgatish, ushbu lo yihani kengaytirish, 
aholining xarid imkoniyatini oshirish uchun 
tomorqa egalari bilan banklar oʻrtasida 
hamkorlikni yanada samarali yoʻlga qoʻyish 
kerakligini taʼkidladi.

OVORAgARchIlIkSIZ muhIT 
TuRmuSh fAROVOnlIgInI OShIRmOQDA

prezidentimiz qaysi mahallaga tashrif buyursa, oʻsha joy har 
tomonlama obod boʻlib, odamlar kayfiyati koʻtariladi. Oʻtgan yil 

aprelida davlatimiz rahbari Jizzax viloyatiga tashrifi asnosida bizning 
mahallamizda ham boʻlib, tomorqa va uy xoʻjaliklari faoliyati bilan 

yaqindan tanishgan edi.

Rashid XIDIROV,
“Lalmikor” MFYdagi 

hokim yordamchisi

Jonibek ERKIN,
jurnalist

internetda koʻp maʼlumot izladik. Qarasam, 
tumanimiz iqlimi bunga ancha mos 
kelyapti.  Tavakkal dedim-u, surishtira-
surishtira Toshkent viloyatidan bu 

ekinni  yetishtirish  borasida taj ribali 
mutaxassislarni  tumanimizga  chaqirdik. 10 
gektar  maydonga ekdik. 2024-yil iyulida 
urugʻ qadagan boʻlsak, hosilni oktabrda 

yigʻishga kirishdik. Ochigʻini aytish kerak, 
bu  ekinning  xaridori juda koʻp boʻlarkan. 
Yuk mashinasiga ortib, Toshkentdagi 
ulgurji bozorlarga olib bordik. Yoʻlda 
bunga talabgor topilarmikan, yana qaytarib 
olib kelmasmikanmiz, degan fikrlar ham 
xayolimdan oʻtdi. Yoʻq, bozorga kirishimiz 
bilan talash qilib sotib olishdi. Avvaliga 
qimmat sotdik, keyin narx sal tushdi. 
Bundan maʼlum boʻldiki, keyingi safar 
brokkolini ertaroq ekib, ertaroq bozorga 
olib borish kerak ekan.

Oʻtkir akaning gaplarini eshitib, bizning 
ham brokkoli yetishtirgimiz kelib qoldi. 
Axir 10 gektardan bir milliard soʻmdan 
ortiq daromad olsa yomonmi? Lekin har bir 
ishning oʻziga yarasha mashaqqati borligini 
ham unutmaslik kerak.

qadoqlangan suv toʻrtta 
tumanga tarqatilyapti

Keyingi manzilimiz — tumanning 
Lalmikor mahallasida joylashgan, bu-
gun aholini arzon filtrlangan suv bilan 
taʼminlashga hissa qoʻshayotgan “Jahongir 
waters” MCHJ boʻldi. Korxona rahbari 
Jamshid Elmurodov bungacha tayyor 
ichimliklar olib kelib, oʻziga tegishli savdo 
doʻkonida ulgurji sotardi.

— Bir kuni xayolimga shunday suvni 
oʻzimiz ishlab chiqarsak-chi, degan fikr 

Bizni xursand qilgan jihati, 
mahallamizda aholi daromadini oshirish 
va kambagʻallikni qisqartirish boʻyicha 
qilingan ishlar davlatimiz rahbariga maʼqul 
boʻldi. Tumanimizdagi boshqa ishlar bilan 
umumlashtirib, Zarbdor tajribasi sifatida, 
yaʼni mavjud imkoniyatdan foydalanib, 
drayver sohalarga ishsiz fuqarolarni 
biriktirib, bandligini taʼminlash va 
daromadli qilishni butun mamlakatimiz 
boʻylab qoʻllash zarurligini qayd etdi.

Tashrifdan soʻng faoliyatimizni tan-
qidiy tahlil qilib, oldimizga qoʻyilgan 
dolzarb vazifalarni amalga oshirish uchun 
aniq rejalarni belgilab oldik. Eng avvalo, 
aholini kambagʻallikdan chiqarish uchun 
yuritilayotgan siyosatni, berilayotgan 
imtiyozlarni aholiga tushuntirish lozimligini 
anglab yetdim.

“Mahalla yettiligi” hamrohligida yigʻi-
lishlar oʻtkazib, shuningdek, uyma-uy yurib, 
aholi bilan uchrashib, bu borada qilinayotgan 
ishlar mazmun-mohiyati, davlat berayotgan 

imtiyozlaru imkoniyatlar haqida tushuncha 
berdik.

Mahallamizning asosiy drayveri deh-
qonchilik va chorvachilik. Unda 3700 
nafardan ortiq odam yashaydi. 668 ta 
xonadonning barchasida tomorqa bor. 
Shuning dek, aholiga dehqonchilik qilish 
uchun 126 gektar yer ajratilgan.

Aholi talablari asosida oʻtgan yili 1 milliard 
800 million soʻm miqdorida imtiyozli kredit, 
bundan tashqari, 50 sotixdan yer, subsidiyalar 
berildi. Natijada yuzdan ziyod yangi ish oʻrni 
yaratildi. Misol uchun, berilgan imkoniyatdan 
unumli foydalangan tadbirkor Jamshid 
Elmurodov 100 million soʻm imtiyozli kredit 
evaziga filtrlangan, gazlanmagan suv ishlab 
chiqarishni yoʻlga qoʻyib, mahalladagi ishsiz 
10 fuqaroni ishga joyladi.

Tadbirkor Sherzod Abdiyev oʻz mablagʻi 
va tijorat bankining 15 million soʻm imtiyozli 
krediti hisobidan “Oq boʻyra shlakoblok” 
oilaviy korxonasini tashkil etib, faoliyat 
boshlagan. Mazkur  korxona qurilishda zarur 

boʻlgan shlakoblok ishlab 
chiqarishga ixtisoslashgan. Ayni 
damda mahallada yashovchi 5 fuqaroni 
doimiy ish bilan taʼminladi.

Yana bir mahalladoshimiz Faxriddin 
Xolboʻtayev xonadonida issiqxona qurib, 
yiliga uch marta hosil olmoqda. Bu yil 

tomorqasida pomidor, bodring, 
kartoshka, sab zi, lavlagi, koʻkat 

yetishtirib, 50 million soʻmdan ziyod 
sof daromad oldi.

Faxriddin Xolboʻtayevdek ishbilarmon 
yurtdoshlarimiz safi keng. Ular issiq-
xonalarda pomidor, bodring, bulgʻor 

 qalampiri, limon, ochiq maydonda kar-
toshka, sabzi, piyoz va boshqa turdagi ekin 
hamda koʻkatlar parvarishlab daromad 
topib, aholini zarur oziq-ovqat mahsulotlari 
bilan taʼminlab kelmoqda.

Davlatimiz rahbarining tashrifidan keyin 
mahallamizga butun mamlakatdan mahalla 
raislari, hokim yordamchilari, sohaga 
qiziquvchilar kelib, tomorqachilarimiz, 
tad birkorlarimiz faoliyatini oʻrganib 
ketmoqda.

Vatanimiz keng imkoniyatlar mamlakati, 
xalqimiz esa mehnatkash, ishbilarmon, 
harakatchan. Tajribamdan kelib chiqib 
aytyapman: aholi farovonligini oshirish, 
daromadli qilish, kambagʻallikni qis-
qartirishda davlatimiz tomonidan berilayotgan 
imkoniyatlaru imtiyozlar boʻyicha, avvalo, 
odamlarni xabardor etsak, tashabbuskorlarni 
ovora qilmay, qoʻllab-quvvatlasak, fuqarolar 
bandligi taʼminlanib, farovonligi izchil oshib, 
kambagʻallik darajasi keskin pasayadi.

ZARBDOR   TAJRIBASI:
JAMIYAT4 YANGI O‘ZBEKISTON

keldi, — deydi tadbirkor. — Bu haqda 
 hokim yordamchisiga aytdim. U  taklifimni 
maʼqullab, qoʻllab-quvvatladi. Shunday 
qilib, oʻz mablagʻimiz va bank krediti asosida 
qiymati 1 milliard 300 million soʻmlik shu 
loyihani boshladik.

Korxonadagi ish jarayoni bilan tanishar 
ekanmiz, faqat yelim idish kapsulalari 
sotib olinishi, qolgan barcha jarayonlar 
shu yerning oʻzida amalga oshirilishi 
guvohi boʻldik. Dastlab maxsus dastgohda 
shu kapsulalar 5 va 10 litrli idish shakliga 
keltiriladi. Ikkinchi dastgohda idishlarga 
suv toʻldiriladi. Uchinchi dastgoh ularni 
sifatli qilib qadoqlaydi. Nihoyat yelim 
idish larga yorliq yopishtiriladi. Ana endi 
mahsulot isteʼmolga tayyor. Korxona 
endi ularni Jizzaxning toʻrtta tumaniga 
yetkazib beradi. Logistika arzon boʻlgani 
uchun bu suv doʻkonlarda arzonroq 
sotiladi. Bundan kimga foyda? Albatta, 
odamlarga.

Jamshid akaning aytishicha, tez orada 
korxona kredit asosida gazli ichimliklar ishlab 
chiqarish liniyasini ham ishga tushirmoqchi. 
Bu esa tumanda shunday turdagi ichimliklar 
narxi pasayishiga xizmat qiladi.

Bugun Zarbdorda eshitsa quloq, koʻrsa 
koʻz quvonadigan loyihalar talaygina. Buning 
ortida xalq tashabbuslari eshitilayotgani, 
qoʻllab-quvvatlanayotgani turibdi. Menim-
cha, Zarbdor tajribasining mazmuni ham 
aynan shunda.

Poytaxtga qaytishga hozirlanar 
ekanmiz, hamrohimizning “Bugungi 
Zarbdor kechagi Zarbdor emas”, degan 
gapi kayfiyatga koʻtarinkilik bagʻishladi. 
Bu odamlarning orzu-maqsadlari haqida 
eshitish, ularga imkoniyat yaratib berish, 
albatta, natija koʻrsatishi ifodasi edi. 
Demak, harakat qilsa, tashabbus koʻrsatsa, 
katta yutuqlarga erishish imkoni bor. Shu 
maʼnoda, oʻz koʻzimiz bilan koʻrgach, 
Zarbdor tajribasi butun mamlakatimiz 
boʻylab ommalashtirishga arziydigan 
tajriba ekaniga toʻla amin boʻldik. 
Tumanda yashab katta daromad topish 
ilojsiz, deganlarni esa Zarbdorga olib 
borib, oʻzgarishlar bilan tanishtirish kerak.

Biz esa zarbdorliklar bilan xayrlashib, 
poytaxt tomon yoʻlga tushdik. Yoʻl-
yoʻlakay atrofni tomosha qilib, 
oʻzgarishlar shu zayl davom etaversa, 
3-4 yildan keyin bu yerlarni tanishga 
qiynalib qolsak kerak, degan fikrlar oʻtadi 
xayoldan. Hamrohlarimiz esa taxminan 
necha soatda poytaxtga yetib borishimiz 
haqida suhbatlashadi.



UshbU maqolani qoraqalpoq tilida ham 
o‘qish UchUn qr-kodni skaner qiling!

Buning ham oʻziga yarasha tarixi bor. 
Yolgʻiz onaman, yetti bolam bilan ijarada 
yashab, ijara pulini vaqtida toʻlolmay 
qolganimdan soʻng xonadon egasi uyni 
boʻshatishimizni talab qildi. Mahalla 
fuqarolar yigʻiniga moddiy yordam soʻrab 
bordim, turli bahonalar bilan rad javobi 
berildi. Oʻsha paytda bundan xafa boʻlgandim, 
hozir rostdan xursandman. Har safar shu 
voqea esimga tushsa, oʻsha paytdagi mahalla 
masʼullarini duo qilib qoʻyaman. Agar ular 
bolalarimga nafaqa puli berganida men oʻsha 
pulni u oydan bu oygacha yetkazishga harakat 
qilardim. Oʻzimda hozirgidek tadbirkorlik 
qilib, boyishga, yaxshi yashashga intilish 
boʻlmasdi.

Hozirgi tomorqa xoʻjaligimiz maydoni 
tuman obodonlashtirish boʻlimiga qarashli 
tashlandiq yer edi. Kelib chayla qurdim, 
bolalarim bilan oʻsha yerda yashadim. Yerni 
oʻzlashtirib, dastlab gul ekdim. Jizzaxdan, 
Samarqanddan, Fargʻona vodiysidan turli 
daraxt koʻchatlari olib kelib, yoʻl yoqasida 
gul va daraxt koʻchatlari savdosini yoʻlga 
qoʻydim. Birpasda qarovsiz yerlar gulzorga 
aylandi. Ishlarim shu yoʻldan oʻtadigan 
tumanimiz rahbariyati nazariga tushdi. 
Bir kuni kelib faoliyatim bilan tanishib, 
gʻoyalarim bilan qiziqishdi. Men “Mana, 
gul koʻpaytiryapman. Xalqimizni gul bilan 
taʼminlamoqchiman”, dedim. “Nima yordam 
kerak?” deb soʻrashganida “Menga yer 
maydoni kerak, bitta issiqxona qurishim 
uchun kredit olishimga yordam bering, 
mehnat qilib oyoqqa turaman, kreditini 
oʻzim yopaman, oʻzim eplab ketaman, bitta 

issiqxona yetishmayapti”, dedim. Menga yer 
ajratib berildi. Avval bitta issiqxona qurdik. 
Bolalarim bilan oʻsha yerda qishlagan 
paytlarimiz ham boʻldi. Gul koʻchatlarini 
parvarishlash tabiatimga yaqin yumush 
boʻlgani uchun kelajagimni gulchilikda 
koʻrdim. Asta-sekin yana ikkita issiqxona 
qurdik. Atrofiga mevali daraxt koʻchatlari 
ekdik. Yaqinda quduq qazdirib suv chiqardik. 
Ungacha qoʻshnimnikidan chelaklab 
suv tashib, ekinlarimni koʻkartirganman. 
Tumanda bu yoʻnalishda raqobatchi kamligi 
uchun tez koʻzga koʻrindim. Aholi va 
tashkilotlar buyurtmasi koʻpayib qoldi.

Oradan koʻp oʻtmay, tuman rahbariyati 
kelib, sharoitim bilan yana tanishdi hamda 
kelgusidagi rejalarim bilan qiziqdi. Bir necha 

Tumanimiz aholisi 100 ming kishiga 
yaqin. Bu butun viloyat aholisining 6 foizdan 
ziyodini tashkil qiladi. Aholining ikki 
mingdan ortigʻi ishsiz. Yana ikki mingdan 
ziyodi xorijda ishlayapti. Asosiy maqsadimiz 
bu raqamlarni yanada kamaytirish.

Shu kungacha 5200 ta oilaga 20 mil liard 
soʻmdan ortiq imtiyozli kredit, 1 milliard 
soʻmdan ziyod subsidiya, 700 gektardan 
ortiq yer boʻlib berdik.

Tumanimizning asosiy iqtisodiy oʻsish 
drayveri — chorvachilik, parrandachilik, 
tekstil va toʻqimachilik hamda qishloq 
xoʻjaligi mahsulotlari yetishtirish. 
Tumanimizda Zarbdor tajribasi qoʻllanishi 
natijasida 2024-yilda 3 ta loyiha ishga 
tushirildi hamda mingga yaqin odamning 
bandligi taʼminlandi. Jumladan, “Zarbdor 
parranda” MCHJ kooperatsiya shaklida 
“goʻsht yetishtirish uchun parranda 
yetishtirish” loyihasini yoʻlga qoʻyishi 
natijasida 670 ta, “Yutuq maydoni” fermer 
xoʻjaligi “mini paxta zavodi” loyihasini 
ishga tushirishi natijasida 200 ta, “LOGIDEC 
LINE” MCHJ “transport xizmati” loyihasini 
tashkil etish natijasida 50 ta ish oʻrni ochildi.

qilichbek NURMATOV,
Zarbdor tumani hokimining 

moliya-iqtisodiyot va 
kambagʻallikni qisqartirish 

masalalari boʻyicha birinchi 
oʻrinbosari

Komila JOʻRAYEVA,
Zarbdor tumanidagi 

“Zirapcha” McHJ rahbari

kun oʻtib, tuman  xotin-qizlar boʻlimi rahbari 
 e htiyojmand, kam  taʼminlangan ayollar 
uchun alohida uy qurilayotgani, menga 
ham ikki xonali uy ajratilishini aytganida, 
toʻgʻrisi, ishonmagan edim. Lekin rost ekan, 
Yaratganga shukr, hozir oʻzimning uy-joyim, 
shaxsiy zamonaviy avtomobillarim bor. 
“Zirapcha” masʼuliyati cheklangan jamiyatini 
ochdim. 35 mahalladoshimizni doimiy ish 
bilan taʼminlaganman. Bundan tashqari, 50 
nafargacha mavsumiy ishchimiz bor. 2023-yilda 
“Yil ayoli” koʻrik-tanlovining respublika 
bosqichida ishtirok etib, “Yilning eng jonkuyar 
ayoli” nominatsiyasi sohibasi boʻldim.

Prezidentimiz oʻtgan yili aprelda 
tumanimizga tashrif buyurib, Zarbdor taj-
ribasini ommalashtirishni taʼkid ladi. 
Tashrifdan soʻng Prezidentimiz borgan 
Lalmikor mahallasida boʻlib, mahallaning 
tadbirkorlari, tomorqachilari fao liyatini 
oʻrgandim. Shu asosda bankdan yana 100 
million soʻm imtiyozli kredit olib faoliyatimni 
kengaytirdim. Hozir gulchilikdan tashqari, 
bogʻdorchilik, chorvachilik, parrandachilik 

bilan  shugʻullanyapmiz. Bundan tashqari, 
biogumus  tayyorlayapmiz. Ha aytgancha, 
toʻtiqush ham parvarish qilamiz.

Ushbu muvaffaqiyatlarimning asosi, 
avvalo, Yaratganning inoyati, qolaversa, 
mamlakatimizda “Inson qadri uchun” 
tamoyili asosida aholi bandligini taʼminlash, 
turmush darajasi, yashash sharoitini yanada 
yaxshilash, tadbirkorlik tashabbuslarini 
qoʻllab-quvvatlash va daromadlarini oshirish 
orqali kambagʻallik darajasini qisqartirish 
boʻyicha qilinayotgan ishlar samarasidir.

Kelgusida faoliyatimizni yanada 
kengaytirib, yangi ish oʻrinlari yaratib, 
xalqimiz farovonligi, dasturxonimiz toʻ-
kinligi, vatanimiz taraqqiyotiga oʻz his-
samizni qoʻshmoqchimiz.

Boshqa loyihalarda ham ish qizgʻin. 
Jumladan, 90 gektar maydonda uzumzor, 
10 gektarida golubika, malina, yejevika, 
qulupnay kabi yuqori daromadli rezavorlar 
plantatsiyasini tashkil etish uchun 
“ZARBDOR AKTIV” MCHJ tomonidan 
“Toza urugʻ” mahallasidagi 105,5 gektar yer 
atrofi temir-beton ustunlar bilan oʻralgan. Bu 
yerda 60 kishi ishlamoqda. 75,5 gektar yer 
esa shudgorlangan. 2 gektar yerga “Charos” 
navli uzum ekilgan.

Shuningdek, “Umid” bolalar istirohat 
bogʻini zamonaviy koʻrinishga keltirish 
loyihasi ham amalga oshirilmoqda. “Ravot” 
MFYda joylashgan mazkur istirohat bogʻi 
hududida yangi va zamonaviy attraksionlar 
oʻrnatish hamda 50 dan ortiq xizmat 
koʻrsatish  shoxobchasini tashkil etish 

boʻyicha davlat budjetidan 1,5 milliard 
soʻm ajratilib, “DAVR PROEKT” MCHJ 
tomonidan loyihalash ishlari bajarilyapti.

Kambagʻallikni qisqartirish borasidagi eng 
muhim saʼy-harakatlardan biri tomorqadan 
unumli foydalanishdir. Tumanimizda ushbu 
masalaga alohida eʼtibor qaratilgan. Oʻn 
mingdan ortiq xonadon roʻzgʻoriga tomorqasi 
ortidan baraka kirmoqda. Zarbdorliklar yaqin 
yillargacha tomorqasida mahsulot yetishtirish, 
 daromad topish haqida oʻylamasdi. Bugungi 

islohotlardan kelib chiqib, tat biq qilinayotgan 
hayotiy tajribalar tuman aholisini uygʻotdi, 
desak mubolagʻa boʻlmaydi.

Tumanimizdagi 24 ta mahallada yashovchi 
xonadonlarga asalarichilik, baliqchilik, 
issiqxonachilik, parrandachilik, bedanachilik 
kabi daromad keltiruvchi milliy loyihalar 
paketi taklif etildi. Aholining talabi asosida 
mazkur xonadonlarga 60 quti asalari, 73 ta 
issiqxona uskunasi, 28,5 mingta tovuq, 6,7 
ming tup koʻchat, 3,6 mingta bedana, 555 bosh 
qoʻy va 25 ta motokultivator yetkazib berildi. 
Ushbu mahsulotlarning xaridori sifatida 23 
yetakchi tadbirkor biriktirilgan. Natijada 
aholining bandligi taʼminlanib, har bir xonadon 
50-60 million soʻmgacha daromad olyapti.

Bundan tashqari, 24 ta mahallaga 4 
ta davlat tijorat banki biriktirilib, har 

bir mahallaning biznes-rejasi toʻliq 
ishlab chiqildi hamda har bir mahallaga 
biriktirilgan banklar va hokim yordamchilari 
tomonidan oʻrtacha 5-7 ta kam daromadli — 
jami 170 taga yaqin xonadon tanlab olinib, 
ularga koʻmaklashildi.

Tumanimizning 2025-yilga moʻljallangan 
rejasi ham ancha zalvorli. Zarbdor taj-
ribasi asosida 11 ta yirik loyiha amalga 
oshiriladi. Ularning qiymati 118,4 million 
dollarni tashkil etib, 3200 dan ziyod ish 
oʻrni ochiladi. Masalan, qiymati 15 million 
dollar boʻlgan “chinni mahsulotlari ishlab 
chiqarish” loyihasi tufayli 400 ta yangi ish 
oʻrni paydo boʻladi. Lo yihaga “Aloqabank” 
tomonidan 13 mil lion dollar miqdorida 
kredit ajratilishi belgilangan. Qiymati 28 
million dollar boʻlgan “suyultirilgan mineral 
oʻgʻit ishlab chiqarishni tashkil etish” 
loyihasi ishga tushirilishi natijasida yana 300 
ish oʻrni ochiladi. Shuningdek, 15 turdagi 
ijtimoiy va xizmat koʻrsatish obyektlari 
qurilishi natijasida ham qoʻshimcha 250 ta 
ish oʻrni paydo boʻladi.

Zarbdor tajribasi asosida 2025-yilda 
qilinadigan ishlar orasida quduq qazib 
suv chiqarish hisobiga 100 gektar 
yerni kooperatsiya asosida ijaraga 
berib, eksportbop, yuqori daromadli 
ekinlar yetishtirish ham bor. Bu tajriba 

 muvaffaqiyatli sinovdan oʻtdi. Boisi, 
2024-yilning oʻzida tumanning Yoshlik va 
Toshkesgan mahallalarida jami 50 gektar 
yerda ana shunday mahsulotlar yetishtirilib, 
yuqori daromad olindi.

Yaxshi hosil olish samarador sugʻorish 
tizimini talab qiladi. Shu tufayli Zarbdor 
tumanida 2025-yilga moʻljallangan loyihalar 
orasida “Zarbdor tumanidan oʻtuvchi 
“DM-3” kanalidan suv oluvchi yopiq ichki 
sugʻorish tizimlarining 160 kilometr qismini 
rekonstruksiya qilish” loyihasi ham bor. Buni 
amalga oshirish natijasida ortiqcha suv sarfining 
oldi olinadi va hududning suvdan foydalanish 
koeffitsiyenti 93-95 foizga yetadi, suv hisob-
kitobini yuritish uchun imkon yaratiladi. 
Pirovardida foydalanuvdan chiqib ketgan yer 
qayta kiritilib, qishloq xoʻjaligi mahsulotlari 
yetishtirish hajmi qoʻshimcha 35 ming tonnaga 
ortadi. Hududda ortiqcha nasos agregatlari va 
artezian quduqlariga sarflanayotgan 13 million 
kilovatt elektr energiyasini suv tejovchi 
texnologiyalarni qoʻllash uchun yoʻnaltirish 
imkoni tugʻiladi. Shuningdek, kelajakda 270 
kilometr uzunlikdagi yopiq quvurlarni toʻliq 
avtomatik boshqaruv tizimiga oʻtkazish uchun 
zamin yaratiladi.

Bugun tumanda Zarbdor tajribasi deganda, 
koʻpchilik “Zarbdor parranda” MCHJ 
tomonidan tashkil etilgan parrandachilik 
kooperatsiyasini misol keltiradi. 
2024-yilda tashkil etilgan parrandachilik 
kooperatsiyasining yillik ishlab chiqarish 
quvvati ming tonna, jami yillik mablagʻ 
aylanmasi 33 milliard soʻm. Unda 65 
xodim mehnat qilyapti. Korxona tomonidan 
2024-yilda tumandagi 415 ta xonadonga 240 
ming bosh parranda tarqatilib, qoʻshimcha 
730 ta ish oʻrni ochilgan. Korxonaning 
2025-yilga moʻljallangan maqsadlari yanada 
salmoqli. Joriy yilda kooperatsiya tomonidan 
tumandagi 12 ta mahallada yashovchi 
1046 ta xonadonga 1 million boshga yaqin 
parranda tarqatib, 1500 fuqaroning bandligi 
va daromad manbaini taʼminlash belgilangan.

Bundan tashqari, Prezidentimizning 
yoʻl yoqalarida savdo va xizmat koʻrsatish 
obyektlarini koʻpaytirish asosida aholi 
bandligini taʼminlash boʻyicha topshiriqlari 
doirasida “Toza urugʻ” MFY hududida 
tegishli banklarning 21,7 mil liard soʻm 
mablagʻi asosida A-376 yoʻlining 1,8 gektar 
maydonida 5 ta umumiy ovqatlanish, 2 
ta mehmonxona, 5 ta savdo doʻkoni, 1 ta 
sogʻlomlashtirish markazi, 2 ta hojatxona, 
2 ta elektr quvvatlash joyi, 30 ta boshqa 
turdagi servis shoxobchasi tashkil etilmoqda. 
Natijada joriy yilda ushbu lo yiha asosida 
250 ta yangi ish oʻrni yaratiladi.

Davlatimiz rahbarining tumanimizga 
tashrifi chogʻida birinchi navbatdagi vazifa 
sifatida aholi bandligini taʼminlash, turmush 
sharoitini yaxshilash, bugungi islohotlardan 
rozi qilish, kambagʻallikni qisqartirish 
boʻyicha berilgan topshiriqlar ijrosi 
yuzasidan qilingan ishlar tufayli ham aholi 
mamnun, ham tumanimiz obod boʻlmoqda.

mAhAllAlARDAgI 
O‘ZgARIShlARDAn AhOlI mAmnun

Tumanimizda aholi turmush 
sharoitini yanada yaxshilash, 
kambagʻallikni qisqartirish, 
mahallalarni iqtisodiy-
ijtimoiy rivojlantirish 
borasidagi ishlar jadal davom 
etmoqda. Eʼtiborlisi, oʻtgan 
yili bajarilgan ishlarimiz 
davlatimiz rahbari nazariga 
tushib, butun mamlakatimiz 
boʻylab Zarbdor tajribasini 
keng joriy etish topshirigʻi 
berildi. Bu eʼtirof tumanimiz 
uchun katta sharaf.

“TemIR DAfTAR”DAn 
ISh BeRuVchIgAchA...

Bundan bir necha yil oldin ijtimoiy himoyaga muhtoj oilalar qatorida 
edim, “Temir daftar”da roʻyxatga turardim. Davlatimiz yaratib 
berayotgan imkoniyatlardan foydalanib, hozir tadbirkorga aylandim.

Yaratuvchanlikning QO‘llaÁ-QuvvatlanaYOtgani   Odamlarni bOY, bOYlarni tadbirkOr QilmOQda
ZARBDOR   TAJRIBASI:

qoʻsh sahifani “Yangi Oʻzbekiston” muxbirlari 
Jonibek ALIJONOV va Farhod NEʼMATOV tayyorladi.  

Kinematografiyada 
sezilarli izlanishlar 
qilinayotgan boʻlsa-
da, salmoqli kartinalar 
suratga olish, 
tomoshabin badiiy va 
estetik didini oʻstiruvchi, 
ruhiy olamini, botiniy 
kechinmalarini taftish 
qiladigan yaxshi 
kino mahsulotlariga 
ehtiyojimiz katta. 
Milliy filmlar badiiy 
yaxlitligini taʼminlash 
uchun, avvalo, rejissyor, 
ssenariynavis va 
tomoshabin uchligi 
hamfikr boʻlishi, bir-
birini tushuna olishi 
lozim. 

Bahodir JOVLIYEV, 
Alisher Navoiy nomidagi Toshkent 

davlat oʻzbek tili va adabiyoti universiteti 
magistranti, filolog:

— Oʻzbek aktyorlik sanʼati qadim 
tarixga ega. Uning sarchashmalari 
ibtidoiy jamiyatdan boshlangan: tabiat 
hodisalariga topinish, ibtidoiy odamlarning 
eʼtiqodlariga doir marosimlardan, 
ovchilik bilan bogʻliq koʻpchilik boʻlib ijro 
etiladigan oʻyinlar, pantomimalardan kelib 
chiqqan. 

Kino Turkiston oʻlkasida paydo 
boʻlganidan beri — XIX asr oxiri — XX 
asr boshlarida mahalliy aholi orasida 
katta shuhrat qozonib, oʻzbek milliy 
madaniyatining ajralmas qismiga aylandi. 
Kinematografiya ikki-uch avlod oldida 
texnik yangilik va qoʻshimcha oʻyin-

koʻp oʻrganilgan. Kinoda soʻz bilan tasvir 
bogʻliqligining toʻlaqonli ijodiy yechimiga 
erishish filmning kinematografik saviyasi va 
badiiy taʼsirchanligini belgilaydi. Nafaqat 
qahramon nutqida, balki senariyning yozilish 
uslubidayoq voqea-hodisalarni quruq bayon 
etishdan qochish kerak. Senariy soʻzlar vositasi 
bilan voqeaning tasviriy lavhasini, muhitini 
yorqin jonlantirishi lozim. 

Kino dargʻasi Yoʻldosh Aʼzamovning 
oʻtgan asrning 70-yillarida suratga olingan 
“Oʻtkan kunlar” filmida soʻzning quvvatidan 
boricha foydalanilgan desam, adashmagan 
boʻlaman. Tan oling, ellik yildan oshgan 
boʻlsa-da, oʻsha kinoni qayta-qayta 
koʻraverasiz. Sababi nimada deb oʻylaysiz? 
Oddiy: saviyali badiiy jamoa hamda asarning 
sodda, ravon tilda yozilgani uchun ham 
ushbu film yuksaklikka erishdi. Asarda koʻp 
hollarda qahramonlar soʻzsiz harakatlar 
orqali nima demoqchi ekanini kuzatishimiz 
mumkin. Kumushning oʻsha yod boʻlib 
ketgan “Siz oʻshamu?” degan gapi nega 
xotiramizda muhrlanib qolgan? Chunki 
mana shu ikki ogʻiz gap ichida samimiy bir 
muhabbat toʻliq ifoda etilgan. Toʻrt boʻgʻinli 
soʻzlarda nima yashirilganini yozuvchi ham, 
rejissyor ham tomoshabinga anglata bilgan. 

Melis Abzalov, Shuhrat Abbosovning 
filmlarida ham asar mavzusi hamda unda 
ijro etilayotgan til saqlab qolingan, faqatgina 
rejissyorlar oʻz dunyoqarashi orqali filmga 
oʻzgacha tus bera olgan. Bugun ham tilni 
hurmat qiladigan rejissyorlar bor, afsuski, 
koʻp emas.

Doniyor YORMURODOV,
Oʻzbekiston davlat sanʼat va madaniyat 

instituti talabasi, rejissyor:

— Til kinoasar tarjimasi bilan bevosita 
bogʻliq. Milliy kinolarimizdagi til masalasi 
jahon durdonalarining tilimizga tarjima 
qilinishi muammosini ham koʻtarib chiqadi. 
Bu tabiiy. Shuning uchun ruxsat bersangiz, 
ushbu masalani tarjima orqali izohlashga 
urinib koʻraman. 

Xorij kinostudiyalarida yaratilgan ki-
no filmlarni oʻzbek tilida tomosha qila-
yotganimizda ularni qachon va qaysi yurt 
kinochilari yaratganidan qatʼi nazar, azaldan 
oʻzbekcha suratga olingandek qabul qilamiz. 
Boisi, oʻzga tilda yaratilgan kinotasma 
mohirona oʻgirilgan, qahramonlar ovoziga 
monand ovoz sohibi topilgan. 

Yoʻq, siz bir tasavvur qilib koʻring-a, 
dublyaj sanʼatining boshlangʻich davri 
1938-yilga borib taqaladi. 1938-yil! Birinchi 
dublyaj “Boy kelinchak” musiqiy filmidan 
boshlangan. Film matnini Abdulla Qahhor va 
Hamid Olimjon oʻzbek tiliga oʻgirgan, yillar 
oʻtishi bilan dub lyaj ham sanʼat darajasiga 
koʻtarilgan. Oʻzbekistonda kuchli dublyaj 
maktabi yaratildi.

Dublyajda eng muhimi tarjima, toʻgʻri 
tanlangan aktyorlar ansambli va undagi 
ijodiy guruhning hamjihatligi. Birgina ovoz 
berish jarayoni tarjimon yoki matn muallifi, 
muharrir, rejissyor, aktyor, ovoz operatori, 
montajchi, matn joylashtiruvchidan iborat 
ijodiy guruh tomonidan amalga oshiriladi. 
Avval tarjimon dublyaj qilinadigan filmni 
sinchiklab koʻrib, undagi monolog va dia-
loglar qaysi variantda, qanday holatda 
talaffuz qilinishini aniq bilib olishi lozim. 
Tarjimadan soʻng muharrir har bir soʻzni 
aktyor talaffuziga solishtirib, tahrir qiladi. 
Dialog paytida lab harakati aytilayotgan 
soʻzga muvofiq boʻlishi kerak. Rejissyor 
film qahramonlari ovoziga moslab aktyor 
tanlaydi. Nihoyat aktyor ovoziga turli 
shovqinlar qoʻshib yoziladi. Musiqa 
va tabiiy tovushlar odatda film ning 
aslidan olinadi, baʼzan yangi variant ham 
tayyorlanadi. 

Ustoz jurnalist Jaloliddin Safoyev oʻzbek 
tarjima va dublyaj sanʼati hamda mahorati 
haqida gap ketganda, “Koʻz oʻngimga 
“Ivan Vasilyevich kasbini oʻzgartiradi” filmi 
keladi”, deb bejiz aytmagan. Jaloliddin 
aka film dublyajida ishtirok etgan betakror 
sanʼat ustalarining mahorati haqida emas, 
mazkur film tarjimasi xususida ikki ogʻiz 
gap yozganini oʻqigan edim. Qisqacha 
mazmunini tushuntirsam. Ushbu komediyani 
oʻzbek tiliga isteʼdodli tarjimon Mirziyod 
Mirzoidov oʻgirgan. Badiiy film voqealarida 
oʻtmish va zamon qahramonlar hayotida 
uygʻunlashgan. Shu bois, XVI asr odamining 
tili bilan XX asr kishisining soʻzlashuvidagi 
soʻz birikmalari, uslub, iboralar, eng muhimi, 
har bir qahramonning xarakteriga mos til 
oʻzbekchaga qoyilmaqom tarjima qilingan. 
Tarjimon oʻzbek tilining oʻziga xos jozibasini 

kulgidan oʻzbek xalqi kundalik hayotining 
bir qismiga, yangi sanʼat va keng koʻlamli 
tomoshaga, madaniy hodisaga evrildi. Bu 
davrda milliy kinematografiya maktabi, 
tomoshabinlari shakllandi. Oʻzbekistonda 
kino ishlab chiqarish asoslari — ins titutsional 
tuzilmalar va moliyaviy baza yaratildi, kino 
jarayonining gʻoyaviy ustuvor yoʻnalishlari, 
baholash paradigmalari belgilandi.

Aytmoqchimanki, bugun ham yaxshi 
kinolar olinmoqda. Kino yaxshimi, demak, 
tili ham yaxshi boʻladi. Kinoni yerga urish 
bilan hayotimiz obod boʻlib qolmaydi. 
Oxirgi bir necha yilda tarixiy filmlar ham 
ishlana boshlandi. Ulardagi matn, masalan, 
meni qoniqtiradi. Albatta, kamchiliklari 
bor. Lekin ularni soha vakillari yaxshiroq 

anglaydi. Milliy kinomizda Zulfiqor 
Musoqov, Jahongir Qosimov kabi katta 
avlod rejissyorlari bilan birga Yolqin 
Toʻychiyev, Ayub Shahobiddinov, Mansur 
Vasati kabi oʻrta avlod rejissyorlari ham 
bor. Ular oʻz uslubi, oʻz yoʻnalishiga ega. 
Ishlagan asarlari xalqimiz uchun qadrli 
filmlarga aylanib ulgurgan. Keyingi 
yillarda kinoda Jahongir Ahmedov, Umid 
Hamdamov, Sarvar Karimov, Muzaffar 
Erkinov kabi rejissyorlardan iborat yangi 
bir avlod ham paydo boʻldiki, kinoda yangi 
“qoʻriq”lar ochish aynan ularga koʻproq 
taalluqli.

Yozuvchi va shoir Xurshid Abdurashid 
aytganidek, filmlarimizda nafaqat til, 
balki oʻzi ham goʻzal boʻlishi uchun toza 

senariy kerak. Yaxshi senariyni yozish 
uchun yaxshi bir qalamkashga ehtiyoj 
bor. Adabiyot bilan kino bir-birini bilishi, 
tushunishi, hamjihat boʻlishi shart. 
Kinoning asosi mustahkamligi uchun kuchli 
adabiyot zarur. Kino va adabiyotni ayro 
tasavvur etish qiyin, aslida. Xurshid aka 
yana bir gapni aytgandi: koʻzga koʻrinmas 
senzura hamon bor, faqat u odamlar ongida. 
Filmda qahramonlarni “robotlashtirib” 
qoʻyish tomoshabinda yaqqol ishonchsizlik 
uygʻotishi tabiiy. Bizga har sohada daho, 
yuksak darajadagi komil qahramon kerak 
emas, odam kerak, nuqsonu kamchiliklari 
bilan, real hayotda qanday yashasa, 
oʻtirib-tursa, kulib-yigʻlasa, yeb-ichsa, 
ekranda gʻoyat ishonarli tarzda xuddi shu 
xislatlarni “tiklab beradigan” oʻzbek — 
millatimiz xarakterini sanʼat darajasida 
goʻzal ifodalovchi inson obrazi kerak.

Kinematografiyada sezilarli izlanishlar 
qilinayotgan boʻlsa-da, salmoqli kartinalar 
suratga olish, tomoshabin badiiy va 
estetik didini oʻstiruvchi, ruhiy olamini, 
botiniy kechinmalarini taftish qiladigan 
yaxshi kino mahsulotlariga ehtiyojimiz 
katta. Milliy filmlar badiiy yaxlitligini 
taʼminlash uchun, avvalo, rejissyor, 
ssenariynavis va tomoshabin uchligi 
hamfikr boʻlishi, bir-birini tushuna olishi 
lozim. Taniqli kinorejissyor Zulfiqor 
Musoqov ayt moqchi, yoppasiga kinodagi 
didsizlikka qarshi kurashsak, “yoʻnilgan 
xontaxta” kinomahsulotlar oʻz-oʻzidan 
yoʻq boʻlib ketadi.

Azizbek YUSUpOV,
“Yangi Oʻzbekiston” muxbiri

butun boʻyi basti bilan koʻrsatishni uddalagan. 
Baʼzi bir misollarga murojaat qilsak.

Shoh Ivan Vasilyevich rejissyor Yakin 
bilan muloqotda bunday deydi: “Да, как же 
тебя понять, коль ты ничего не говоришь?”.
Bir qarashda “Seni qanday tushunsa boʻladi, 
axir hech narsa demayapsan-ku”, degandek 
gap bu. Ammo tarjimasini qarang: “Axir 
odamga oʻxshab soʻzlasang tushunaman-
da”. Naqadar oʻzbekona va oʻsha vaziyatga 
uzukka koʻz qoʻygandek tushgan ibora.  

Rejissyor Yakin bilan Zinaida oʻrtasidagi 
dialogda shoh Boris roli ustida gap ketganda, 
parda ortidan Ivan Vasilyevich shitob bilan 
chiqib, haqiqiy Boris shoh haqida bunday 
deydi: “Так он, лукавый, презлым заплатил 
царю за предоб рейшее!.. Сам хотел 
царствовати и всем владети!.. Повинен 
смерти!”. Albatta, bu yerda qahramon 
XVI asrga xos tilda soʻzlamoqda. Endi 
tarjimaning ravonligini bir koʻring: “Dogʻuli, 
uning qilmishi badkirdorlikdan iborat edi, 
oʻzi podsholik qilib, hamma narsaga ega 
chiqmoqchi boʻldi. Bu qilmishi uchun 
oʻlimga mahkum!”.

Endi har kim oʻz tilida va jamiyatda tutgan 
maqomiga mos tarzda gapirishi lozim degan 
talabga ham Jaloliddin aka bir misol keltirgan. 
Qoʻshni xotin shoh Ivan Vasilyevichni eri 
Bunsha deb oʻylab, zugʻum qilib turgan 
joyida podsho: “Оставь меня старушка, я 
в печали”, deydi. Oʻzbekchasi “Meni oʻz 
holimga qoʻy, kampir, hozir oʻzimning dilim 
siyoh”, deb oʻgirilgan. “Печаль”, “печально” 
soʻzlarining lugʻatlardagi birinchi maʼnolari 
sifatida qaygʻu, hasrat, gʻussa, anduh, xafa 
soʻzlari berilgan. Xoʻsh, tarjimon nega “dilim 
siyoh” soʻzini tanlagan? Ehtimol, mutarjim, 
eng avvalo, xoʻsh, bu gapni kim aytmoqda, 
degan savolni oʻz- oʻziga bergan boʻlishi 
mumkin. Chunki barchaga hukmi oʻtadigan 
hukmdor qaygʻuga botib, has rat chekib 
oʻtirmaydi-da. Uning faqat dili siyoh boʻlishi 
mumkin. 

Xullas, bugun tarjima qilinayotgan xorij 
filmlarining quruq, oʻzbekcha istilohlardan 
xoli va qashshoq tilidan toʻ yib ketgan 
tomoshabin “Ivan Vasilyevich kasbini 
oʻzgartiradi” singari filmlarni nega qayta-
qayta maroq bilan koʻrishini mana endi 
tushunyapman...

“AXIR ODAMGA O‘XShAB SO‘ZLASAnG 
TuShunAMAn-DA!”

BIZGA “SuPERQAhRAMOn” EMAS, O‘ZIMIZDEK ODDIY InSOn LOZIM

Yoshlar minbari

Kino oʻzining shakllanish bosqichida bir-biriga yaqin sohalardan 
tajribalarni singdirib olgani bois, qisqa vaqt ichida chinakam sanʼatga 
aylanishiga, anʼanaviy sanʼatlar bilan bir safda turishiga imkon 
yaratildi. Kino rivojlangani sari uning muayyan mamlakatdagi badiiy 
madaniyat tizimi bilan munosabatlari murakkablashib, oʻzaro ijodiy 
aloqa va yordamlashish xususiyatlarini kasb etdi.

Darhaqiqat, kino insonda hayotning 
u yoki bu jabhasi haqidagi tasavvurini 
shakllantiribgina qolmay, balki uning keyingi 
idroki va fikriga taʼsir oʻtkazadi, yaʼni uzoq vaqt 
davomida muayyan obyekt, jarayon, hodisaga 
bogʻlangan oʻziga xos obrazni rivoj lantiradi. 
Kinoning mukammal chiqishida esa til muhim 
ahamiyat kasb etadi. Til va madaniyat masalasi 
juda qadimdan dolzarb mavzulardan biri boʻlib 
kelgan. Chunki til orqali har bir millatning 

xulqi, madaniyati, qolaversa, millat sifatida 
nechogʻliq oʻrin egallagani maʼlum boʻladi. 

Mamlakatimizdagi kino sanʼati bir 
asrdan ziyod tarixga ega boʻlib, oʻziga xos 
taraqqiyot yoʻlini bosib oʻtgan. Bu davr 
mobaynida oʻzbek kinosining poydevori 
yaratilib, u xalqimizning madaniy-maʼnaviy 
hayotida muhim rol oʻynadi. Bugun ushbu 
soha faoliyatiga baho beradigan boʻlsak, bu 
borada muayyan yutuqlar bilan birga jiddiy 

xaLqqa yaqin, tushunaRLi Bo‘Lishi keRak emasmi?
nuqson va kamchiliklar koʻzga tashlanadi. 
Aksariyat filmlarimiz gʻoyaviy-badiiy 
jihatdan sayoz, hashaki qahramonlarning 
oʻz tili bilan aytganda “koʻrpacha” syujetlar 
tomoshabin diqqatini chalgʻitadi. Odamlarni 
oʻylantirayotgan, hayajonga solayotgan 
jiddiy muammolar kam koʻtarilmoqda. 
Kinolarimizda mayda maqsadlar bilan 
yashaydigan, hayotga faqat isteʼmolchilik 
kayfiyati bilan qaraydigan kimsalar asosiy 
qahramon sifatida tasvirlanayotgani tashvish 
uygʻotmasdan qoʻymaydi. Bularning sababi, 
shubhasiz, hozir yozilayotgan senariylar va 
rejissyorlar saviyasi bilan bogʻliq. Xoʻsh, bu 
borada sohada faoliyat yuritayotgan yoshlar 
va mutaxassislar nima deydi? Biz ularning bu 
boradagi fikrlari bilan qiziqdik.

Murod NASIMOV,
“Illyustratsiya” aktyorlik maktabi 

rahbari: 

— Kinoda soʻz filmni anglash ahamiyati 
bilan mustahkamlanadi. U ham teatrga oʻxshab 
qahramon feʼl-atvorini ochib beradi. Xatti-
harakat uchun turtki boʻlib xizmat qiladi. Har 
bir epizodning vaziyati hamda ruhiyatini aks 
ettiradi. Qahramon tilining oʻziga xosligi 
aktyorlarga oʻzi ijro etadigan obraz ustida 
ishlashda yordamlashadi, uning ichki olamini 
tushunib olishda koʻmak beradi. Rejissyor 
qancha bilimdon boʻlmasin, kinodramaturgsiz 
baribir ojizdir. Xuddi shunday, senariynavis 

ham qanchalik daho boʻlmasin, rejissyorsiz 
uning ijod mahsuli ekran yuzini koʻra olmaydi. 
Buning uchun ikki hamfikr inson, yaʼni yaxshi 
ssenariynavis bilan rejissyor birgalikda harakat 
qilsa, kutilgan natijaga ega boʻladi. Yaxshi kino 
asari va teleseriallar yuzaga keladi. 

Bugungi ijrochilarning lanj nutqiga eʼtibor 
berganmisiz? Koʻpchiligi soʻzni his qilmasayam 
kerak deb oʻylayman. Qahramonlar nutqidagi 
monologlar va savol-javoblardagi har bir 
soʻz qatʼiy ishlangan boʻlishi zarur. Soʻz 
qahramon xatti-harakati bezagini emas, balki 

taʼsirchanligi bilan uning ichki gʻalayonlari, 
kechinmalarini oʻzida mujassam etishi kerak. 
Badiiy yuki boʻlmagan mijgʻovlik kinoga 
toʻgʻri kelmaydi. Monologlar iloji boricha 
qisqa-loʻnda, aniq boʻlgani yaxshi. Film da 
soʻz oʻz mantigʻiga ega boʻlsa va uning har biri 
qatʼiy zaruratdan kelib chiqib ishlatilsa, boshqa 
gap. Busiz soʻz kinoasarda oʻz maʼnosini 
yoʻqotib, voqealar rivoji, qahramonlar xatti-
harakatlarini sharhlab qoʻyadi, xolos. Masalan, 
efirga uzatilayotgan seriallar xususida shunday 
desa boʻladi. Umuman, serial haqida soatlab 
gapirish mumkin, ayniqsa, sarlavhalardan 
peshonangiz tirishib ketadi. Yaqinda YouTube 
platformasidan bitta kelin soʻzi bilan bogʻliq 

yigirma uchta serial nomini sanabman: “Aferist 
kelin”, “Eriga xiyonat qilgan kelin”, “Karatechi 
kelin”, “Zinoni kasb qilgan kelin”, “Tuyoqli 
kelin”, “Narkoman kelin”… Kafolat beraman, 
hech birini oxirigacha koʻrishga toqatingiz 
yetmaydi. Butun boshli serialda ishlatilgan 
soʻzlar soni esa uch yuzta ham chiqmasa kerak. 
Tushunmayman, til, soʻz, mantiq — hammasini 
chetlab oʻtib, nima suratga olish mumkin?!

Film yaratish jarayonlarida, jahon 
kinosining mumtoz nazariy asarlarida hamda 
kinoshunoslar tadqiqotlarida til masalasi 

SODDA, RAVOn TILDA YOZILGAn ASAR 
MuVAFFAQIYAT QOZOnADI

fIlmlARnIng TIlI VA TARJImASI

MEZON6

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 129. 

38993 nusxada bosildi. 
Hajmi — 3 taboq. Ofset usulida bosilgan. qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Yunus Bo‘ronov 
Musahhih: Sherzod Mahmudov
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 01:35  Topshirildi — 02:05

